
	                                        Хроника 


● 2 июньдә “Казан” милли мәдәният үзәге каршындагы мәйданда Халыкара балаларны яклау көнен бәйрәм итү кысаларында беренче тапкыр “Балалар парады” фестивале узды.  Парадта катнашучыларны ТР Дәүләт Советы Рәисе, “Татарстан – яңа гасыр” республика иҗтимагый хәрәкәте лидеры Фәрит Мөхәммәтшин тәбрикләде. Спикер бәйрәмгә оныклары Алинә, Халисә һәм Аделия белән килгән иде. 

“Кичә бөтен дөнья зур бәйрәмне – Балаларны яклау көнен – билгеләп үтте. Бүген исә мондый парадны башлап җибәрүебезгә шатланам һәм аның ел саен үтүенә өмет баглап калам”, – диде Фәрит Мөхәммәтшин. 
Оештыручылар бу көнне шулай ук “Балалардан – балаларга” дип исемләнгән хәйрия акциясен үткәрде. 
● 4 июньдә – Социаль хезмәткәр көнендә – “Корстон” мәдәни күңел ачу комплексында әлеге тармакта эшләүчеләрнең алдынгыларын хөрмәтләделәр. Анда ТР Дәүләт Советы Рәисе Фәрит Мөхәммәтшин катнашты. Ул Татарстан җитәкчелеге исеменнән социаль хезмәткәрләрне һөнәри бәйрәмнәре белән котлады, дәүләт бүләкләре тапшырды. 

Парламент башлыгы, республика халкына социаль ярдәм күрсәтү буенча дәүләт системасының мөһимлеген билгеләп үтеп: “Татарстан, Россиядә беренчеләрдән булып, тузган торакны бетерү, торак пунктларны тулысынча газлаштыру һәм телефон кертү кебек халыкка адреслы социаль ярдәм күрсәтү буенча зур күләмле программаларны тормышка ашырды”, - дип билгеләп үтте. Ул ассызыклаганча, социаль ярдәм күрсәтү бүгенге көндә дә республика җитәкчелеге тарафыннан социаль каршылыкларны шомартуның нәтиҗәле юлы буларак карала. “Дәүләт Советы тарафыннан 2012 елга кабул ителгән бюджетның 60 проценты социаль-мәдәни тармакка юнәлдерелгән. 2011 елда дәүләттән социаль ярдәм чаралары алучылар саны 1,4 миллионга җитте. Бу максатларга 9,4 млрд. сум акча җибәрелде”, - диде Фәрит Мөхәммәтшин. 

Республиканың социаль өлкәдәге уңышлары турында сөйләп, спикер “Һәркемгә уңайлы мохит”, “Социаль проект” һәм өлкән яшьтәгеләргә компьютер нигезләрен һәм Интернет белән эшләргә өйрәтүче программаларның уңышлы үтәлүен, шул ук вакытта әлеге игелекле эшкә үзенең бөтен көчен, тәҗрибәсен һәм бөтен белгәнен бирүчеләрнең роле зур булуын билгеләп үтте. 

●  6 июньдә – Рус теле көнендә – Казанда хәзерге рус әдәби теленә нигез салучы бөек рус шагыйре А.С. Пушкинның тууына 213 ел тулуга багышланган шигърият бәйрәме узды. Анда ТР Дәүләт Советы Рәисе Фәрит Мөхәммәтшин, ТР Мәдәният министры Айрат Сибагатуллин, ТР Язучылар берлеге рәисе Рафис Корбанов, җәмәгать эшлеклеләре, шигырь сөючеләр, ТР Халыклары ассамблеясе әгъзалары, депутатлар катнашты. Шигъри тәлгәшләр рус, татар, вьетнам, төрек, үзбәк, әзербәйҗан һәм башка милли телләрдә дә яңгырады. 

Татарстан парламенты башлыгы, ТР Мәдәният министры белән бергә Пушкин һәйкәленә чәчәкләр салганнан соң, бәйрәм белән котлап: “Пушкинның әсәрләре үз иленең тарихын яраткан, шигърият белән кызыксынган һәркемгә таныш. Без аның бөтен әсәрләрен диярлек беләбез һәм көндәлек тормышта искә алабыз”, - дип билгеләп үтте. Спикер шулай ук Казанда шагыйрь белән бәйле бик күп истәлекле урыннар барлыгын искә төшерде. 

Фәрит Мөхәммәтшин билгеләп үткәнчә, бүгенге көндә бөек рус телен бозу куркынычы бар. Тел белгечләре көндәлек тормышка тупас жаргонның, чит ил сүзләренең, норматив булмаган лексиканың үтеп керүе турында ешрак сөйли. “Бу, кызганычка каршы, рус теленә генә түгел, барлык башка телләргә дә хас күренеш. Асылда тел – җәмгыятьнең рухи-әхлакый яктан сәламәтлеге күрсәткече. Безнең бурыч – рус, татар, һәм башка халыкларның телләрен саклау гына түгел, үсеше өчен дә шартлар тудыру”, - диде Фәрит Мөхәммәтшин.

● 6 июньдә ТР Дәүләт Советында республика халкын хуҗасыз хайваннардан яклау һәм хайваннарны йортта тоту мәсьәләсенә багышланган киңәшмә узды. Киңәшмәне парламентның Экология, табигатьтән файдалану һәм аграр мәсьәләләр комитеты рәисе Валерий Васильев алып барды. Проблемалар турында фикер алышуда комитет әгъзалары, хуҗасыз хайваннарны аулау хезмәте, Кулланучылар хокуклары һәм кеше иминлеге өлкәсендә күзәтчелек буенча федераль хезмәтнең ТР буенча идарәсе, Ветеринария һәм фитосанитар күзәтчелек буенча федераль хезмәтнең ТР буенча идарәсе, ТР Министрлар Кабинетының Баш ветеринария идарәсе ветеринария инспекциясе, министрлык һәм ведомстволар вәкилләре катнашты. 
“Әлеге проблема бик күп татарстанлыны борчый, этләрне, бигрәк тә ерткыч токымлыларын тоту һәм урамда йөртү, хуҗасыз этләрне аулау мәсьәләләре буенча дәгъвалар бар, - диде Валерий Васильев, киңәшмәне ачып җибәреп. -  Безнең гражданнарның тормышын һәм сәламәтлеген хайваннардан һәм аларның хуҗаларыннан саклаучы норматив-хокукый актны кабул итү зарурлыгы килеп туа”. Яңа закон проектын эшләү инициативасы белән ТР Дәүләт Советы депутаты Николай Рыбушкин һәм Казан шәһәр Думасы депутаты Рөстәм Хәйруллин чыккан. 
“Иң мөһиме – яңа законны тормышка ашыру механизмын уйлап бетерергә кирәк. Бүгенге көндә бу мәсьәләләр белән бер үк вакытта бик күп хезмәтләр һәм беркем дә шөгыльләнми”, - диде Валерий Васильев, фикер алышуга йомгак ясап. 
● 6 июньдә Г.Камал исемендәге Татар дәүләт академия театры бинасында Халыкара яһүд музыкасы фестивале тәмамланды. Татарстан җитәкчелеге исеменнән фестиваль кунакларын ТР Дәүләт Советы Рәисе Фәрит Мөхәммәтшин сәламләде.  

Ул зур уңыш белән барган фестивальне оештыручыларга Татарстанның мәдәни үсешенә һәм төрле милләтләрнең дустанә яшәвенә керткән өлеше өчен чын күңелдән рәхмәт белдерде. “Барлык мәдәниятләр үзләренең кабатланмаслыгы белән кыйммәт һәм шуңа күрә Татарстанда яшәүче 115дән артык милләтнең мәдәниятләре – безнең зур байлыгыбыз”, - диде Фәрит Мөхәммәтшин.  
Спикер аерата җылылык белән Казанның яһүд берләшмәсе вәкиле, үз вакытында милли музыканы безнең шәһәрдә һәм республикада популярлаштыру өчен зур көч куйган талантлы музыкант Леонид Сонцны искә алды. 
Фәрит Мөхәммәтшин Казанда Халыкара яһүд музыкасы фестивален ел саен уздыру инициативасының республика җитәкчелеге тарафыннан хупланачагын билгеләп үтте. Ул, Татарстан Халыклары ассамблеясе җитәкчесе буларак, Казан яһүд берләшмәсенең бик хөрмәт ителүен, аның актив һәм җайга салынган эше белән шәһәрдәге һәм республикадагы башка милли-мәдәни оешмаларга үрнәк булып торуын җиткерде. 

Фәрит Мөхәммәтшин Израиль дәүләтенең Россиядәге Илчелеге беренче секретаре Шломо Воскобойникка, фестивальнең сәнгать җитәкчесе Эдуард Туманскийга, Россиянең Федераль яһүд милли-мәдәни мөхтәрияте рәисе Михаил Скоблионокка ТР Дәүләт Советы Рәисенең Рәхмәт хатларын тапшырды.
● 7 июньдә республикадагы зур күләмле проектны – ветераннар арасында һәвәскәр башкаручыларның “Балкыш” фестивален – оештыру комитетының беренче утырышы узды. Оештыру комитетын ТР Дәүләт Советы Рәисе Фәрит Мөхәммәтшин җитәкли. 

Спикер, очрашуны ачып җибәреп, ярымшаяртып: “Бураново әбиләре”нең даны безнең республикада яшәүче өлкәннәрне дә иҗатка илһамландыргандыр”, - дип билгеләп үтте. Әлеге фестивальне уздыру идеясе белән ТР Ветераннар (пенсионерлар) иҗтимагый оешмасы республика советы чыккан һәм ТР Президентына мөрәҗәгать иткән. 
Утырышта кабул ителгән нигезнамә буенча, фестиваль өч этаптан торачак, аның гала-концерты Казанда Г.Тукай исемендәге Татар дәүләт филармониясендә узачак. 
Утырышта фестивальнең жюри составы расланды: анда танылган сәнгать әһелләре, ветераннар хәрәкәте вәкилләре керде. Жюрины Татарстанның халык артисты Шамил Әхмәтҗанов җитәкли. 

Оештыру комитетының беренче утырышында ТР Мәдәният министры Айрат Сибагатуллин, ТР Дәүләт Советы депутаты, “Татарстан – яңа гасыр” каналы генераль директоры Илшат Әминов, Татарстан Халыклары ассамблеясе башкарма комитеты җитәкчесе Николай Владимиров, министрлыклар һәм ведомстволар вәкилләре катнашты. 

● 8 июньдә Казанга Ислам хезмәттәшлеге оешмасы генераль секретаре Әкмалетдин Ихсаноглу белән Ислам тарихын, мәдәниятен һәм сәнгатен өйрәнү буенча халыкара фәнни-тикшеренү үзәге (ИРСИКА) генераль директоры Халит Эрен килделәр. Кунакларны “Казан” халыкара аэропортында ТР Дәүләт Советы Рәисе Фәрит Мөхәммәтшин каршы алды. Каршы алучылар арасында ТР Президентының Тышкы элемтәләр департаменты директоры – Президентның халыкара мәсьәләләр буенча ярдәмчесе Искәндәр Мөфлиханов, ТР Дәүләт Советының Мәдәният, фән, мәгариф һәм милли мәсьәләләр комитеты рәисе Разил Вәлиев һ.б. рәсми затлар бар иде. 

Казанга эш сәфәре кысаларында Әкмалетдин Ихсаноглу һәм Халит Эрен Татар имамнарының бөтенроссия форумында һәм “Изге Болгар җыены”нда катнашты.
● 11 июньдә ТР Дәүләт Советы Рәисе Фәрит Мөхәммәтшин Бөгелмә районында яшәүчеләрне язгы кыр эшләренең уңышлы төгәлләнүе белән котлады. Парламент җитәкчесе район бәйрәмендә дәрәҗәле кунак булды. 

Бөгелмә районы Сабантуена ТР Дәүләт Советы депутатлары, Мәскәү өлкәсе Төбәк татар милли-мәдәни мөхтәрияте һәм Ногинск шәһәре хакимияте вәкилләре чакырылган иде. Фәрит Мөхәммәтшин Мәскәү өлкәсе һәм Самара, Оренбург өлкәләре кебек күрше төбәк вәкилләренә сәламләү сүзләре җиткерде. 

Район башлыгы Илдус Касыймов аграр секторда бөгелмәлеләрнең уңышлары турында сөйләде. 

Мәскәү өлкәсе Төбәк татар милли-мәдәни мөхтәрияте җитәкчесе Фәрит Мөхтасаров чарада катнашучыларның барысын да Ногинск шәһәре Сабантуена чакырды. 

Дәрәҗәле кунаклар көрәш, традицион конкурслар, ярышлар, ат чабышы карады. Балалар мәйданчыгында “Балалар утравы” күңел ачу программасы оештырылган иде. Бәйрәм татар җырларын башкаручылар фестивале белән тәмамланды. 

●  12 июньдә Әлмәт районы халкы Сабантуен һәм Россия көнен билгеләп узды. ТР Дәүләт Советы Рәисе Фәрит Мөхәммәтшин бәйрәмнең мәртәбәле кунагы булды. 

Бәйрәмдә шулай ук Татарстаннан РФ Дәүләт Думасына депутат булып сайланган Ришат Әбүбәкеров, “Татнефть” ААҖ генераль директоры, ТР Дәүләт Советы депутаты Шәфәгать Тәхаветдинов, ТР Экология һәм табигый байлыклар министры Артем Сидоров, республика парламенты депутатлары һәм башка рәсми затлар катнашты. 

Мәйдан кунакларын шәхсән үз исеменнән һәм республика җитәкчелеге исеменнән ТР Дәүләт Советы Рәисе Фәрит Мөхәммәтшин котлады. “Чын күңелдән сезгә эшегездә, укуыгызда, тормышыгызда уңышлар телим, бүген кәефегез бәйрәмчә булсын”, - диде парламент җитәкчесе. Ул Әлмәт халкына 2012 елда Сабантуен үткәрү уңаеннан ТР Президенты Рөстәм Миңнеханов мөрәҗәгатен җиткерде. 

Әлмәт районы башлыгы Мәҗит Салихов районның авыл хуҗалыгындагы уңышлары турында сөйләде. Аннары Фәрит Мөхәммәтшин белән Мәҗит Салихов хезмәт алдынгыларына мактау грамоталары тапшырды. 

● 14 июньдә Татарстан парламенты башлыгы Фәрит Мөхәммәтшин җитәкчелегендә Президиум утырышы узды. Анда дүртенче чакырылыш ТР Дәүләт Советының утызынчы утырышы 21 июньдә узачагы хәбәр ителде.
ТР Дәүләт Советы Секретаре Лилия Маврина белдергәнчә, сессиянең көн тәртибенә 34 мәсьәлә кертелә. Алар арасында Татарстан Республикасының 23 закон проекты, 9 федераль закон проекты бар. Аерым алганда, “Россия Федерациясе субъектлары дәүләт хакимиятенең закон чыгару (вәкиллекле) һәм башкарма органнарын оештыруның гомуми принциплары турында” һәм “Россия Федерациясе гражданнарының төп сайлау хокуклары гарантияләре һәм референдумда катнашу хокукы турында” Федераль законны тормышка ашыру турында” закон проекты, “Татарстан Республикасы Сайлау кодексына үзгәрешләр кертү турында” закон проекты икенче укылышка чыгарыла.

Шулай ук “Россия Федерациясе субъектлары дәүләт хакимиятенең закон чыгару (вәкиллекле) һәм башкарма органнарын оештыруның гомуми принциплары турында” һәм “Россия Федерациясе гражданнарының төп сайлау хокуклары гарантияләре һәм референдумда катнашу хокукы турында” Федераль законны тормышка ашыру турында” закон проектын кабул итүгә бәйле рәвештә, “Татарстан Республикасының аерым закон актларына үзгәрешләр кертү һәм Татарстан Республикасының аерым закон актларының (закон актлары нигезнамәләре) көчен югалткан дип тану турында” закон проекты беренче укылышка чыгарыла. 
Президиум утырышында шулай ук ТР Үзәк сайлау комиссиясен формалаштыру мәсьәләсе дә каралды. ТР Дәүләт Советының Дәүләт корылышы һәм җирле үзидарә комитеты рәисе Валентина Липужина хәбәр иткәнчә, комиссиянең вәкаләтләре вакыты 2012 елның 17 сентябрендә чыга. Шул сәбәпле, агымдагы елның 17 июленнән дә соңга калмыйча, массакүләм мәгълүмат чараларында ТР Сайлау комиссиясен формалаштыру турында игълан бастыру һәм РФ Үзәк сайлау комиссиясенә хәбәр җибәрү зарур. Шуннан соң бер ай дәвамында комиссия составына керергә теләүче кандидатлардан заявкалар кабул ителә һәм 17 сентябрьгә кадәр комиссия формалаштырыла. 
● 14 июньдә Казанда Словения Республикасының Россиядәге Гадәттән тыш һәм тулы вәкаләтле илчесе Ада Филип-Сливник белән очрашулар узды. Анда Татарстан Республикасы Дәүләт Советы Рәисе Фәрит Мөхәммәтшин катнашты. 

Узган ел Россия Федерациясе белән Словения Республикасы арасында дипломатик мөнәсәбәтләр урнаштыруга 20 ел булды. Бу истәлекле дата белән безнең республика өчен тагын бер мөһим вакыйга бәйле: күптән түгел Казанда Словениянең Россиядәге Илчелегенең икътисад бүлеге ачылды. 

Филип-Сливник, кунакларны сәламләп, Словения Хөкүмәтенең Казанда Илчелек бүлеге ачу карары Словения-Татарстан мөнәсәбәтләрен үстерүдә әһәмияткә ия фактор булып торуын белдерде. 

Үз чиратында Фәрит Мөхәммәтшин республика адресына әйтелгән җылы сүзләр өчен рәхмәт белдерде. Аны сүзләренә караганда, Казанда Илчелек бүлеге ачылу һәм ведомствога дипломатик статус бирү Словения белән Татарстан арасындагы ике як өчен дә файдалы хезмәттәшлекне бар яклап үстерүнең башлангычы булып тора. 

Чарада шулай ук Словения Республикасының Россиядәге Илчелегенең Казан икътисад бүлеге җитәкчесе Видко Филипич, ТР Дәүләт Советы Рәисе урынбасары Римма Ратникова, РФ Тышкы эшләр министрлыгының Казандагы вәкиле Радик Вахитов, Казан шәһәре Думасы секретаре Людмила Андреева һ.б. катнашты.
● 14 июньдә ТР Дәүләт Советы тарихында беренче тапкыр инвалидларның республика иҗтимагый оешмалары активы өчен Ачык ишекләр көне уздырылды. Аны, Инвалидларның бөтенроссия җәмгыятенең Татарстан төбәк бүлеге белән берлектә, парламентның Социаль сәясәт комитеты оештырды. 

Физик мөмкинлекләре чикле булган кешеләр белән парламентта ТР Дәүләт Советы Рәисе урынбасары Римма Ратникова, Социаль сәясәт комитеты рәисе Светлана Захарова һәм Инвалидларның бөтенроссия җәмгыятенең Татарстан төбәк бүлеге җитәкчесе Рифат Ганибаев очрашып сөйләште. Шулай ук ТР Сәламәтлек саклау министры урынбасары Фәридә Яркәева, ТР Хезмәт, мәшгульлек һәм социаль яклау министры урынбасары Ирина Просвирякова инвалидларга кагылышлы мәсьәләләр белән таныштырдылар, Ачык ишекләр көненә килүчеләрнең сорауларына җавап бирделәр. 

Римма Ратникова сүзләренә караганда, соңгы елларда Россия, аерым алганда, Татарстан күләмендә социаль сәясәтнең көчәюе күзәтелә. Моңа мисал булып бөтен Россия күләмендә тормышка ашырыла торган, 2011-2015 елларга исәпләнгән “Һәркем өчен уңайлы мохит” программасы тора. Татарстанда да ТР Министрлар Кабинеты тарафыннан озак вакытка исәпләнгән программа кабул ителде. 
Социаль сәясәт комитеты рәисе Светлана Захарова исә, инвалидларның гозерләрен тыңларга әзер булуларын белдереп, алардан килгән теләк-тәкъдимнәрне республика һәм федераль органнар белән эшләүдә файдаланачакларын хәбәр итте. 

ТР Сәламәтлек саклау министры урынбасары Фәридә Яркәева үз чыгышында ташламалы дарулар белән тәэмин итү мәсьәләсенә тукталды, инвалидларның бигрәк тә йөрәк-кан тамырлары, сөяк һәм психик авырулар белән еш чирләвен, шешләр белән интегүен билгеләп үтте. 

Алексеевск районы инвалидлар оешмасы җитәкчесе Нина Седова, Фәридә Яркәевага үз сорауларын юллап, ташламалы дарулар өчен чиратларның зур булуын, кайбер чакта авылдан килеп, берни ала алмыйча кайтып китәргә мәҗбүр булуларын, инвалидларны стационарга алмауларын бәян итте. Ф.Яркәева җавабыннан күренгәнчә, инвалидларга медицина ярдәмен “Татнефть” белән берлектә эшләнгән күчмә фельдшер-акушерлык пунктларында да алырга була, ә бушлай дару алырга мөмкинлек бирүче рецептлар белән эшләү хокукы кайбер фельдшерларда бар. 
● 20 июньдә ТР Дәүләт Советы Рәисе Фәрит Мөхәммәтшин ТР Фәннәр академиясенең еллык гомуми җыелышында катнашты. Ул, фәнни җәмәгатьчелек вәкилләрен республика җитәкчелеге исеменнән сәламләп, Татарстан Фәннәр академиясенең илдәге иң зур фән үзәкләренең берсе булуын билгеләп үтте. 
Парламент башлыгы соңгы елларда Татарстан галимнәре ирешкән казанышлар турында да сөйләп үтте. Алар арасында астрофизиклар Рәшит Сюняев һәм Наил Сәхибуллинның тикшеренүләре, Кев Салихов җитәкчелегендә томографлар эшләү һәм нанотехнологияләрне практикага кертү, шулай ук нефть-газ һәм машина төзелеше кластерлары, энергетика һәм авыл хуҗалыгы комплексы үсешенә өлеш кертү дә бар. Гуманитар юнәлештә эшләүче галимнәрнең фәнни һәм иҗтимагый-сәяси резонанс тудырган казанышларының берсе дип Казанга нигез салу датасын нигезләү аталды. Татарстанда яшәүче халыкларның телен, мәдәниятен, милли үзаңын саклауда галимнәрнең тарихны һәм гореф-гадәтләрне, материаль һәм материаль булмаган мирасны өйрәнүе мөһим. Бу нисбәттән Фәрит Мөхәммәтшин республиканың академия учреждениеләренең зур һәм кирәк эш алып баруын билгеләп үтте.
Спикер, “акыллы башлар”ның читкә китүе, фәнгә квалификацияле кадрларны җәлеп итү, академия фәнен “яшәртү” проблемалары турында сөйләп, хәзердән үк өстенлекле юнәлешләрне билгеләргә, талантлы яшьләр белән системалы эшләргә кирәклеген әйтте. 
Фәрит Мөхәммәтшин сүзләренчә, бүгенге көндә дөнья җәмәгатьчелеге социаль-икътисадый һәм гуманитар юнәлештәге кризис күренешләренең яңа этабына, финанс турбулентлыгы чорына керә. ТР Дәүләт Советы Рәисе республика җитәкчелегенең алга таба да фәнни җәмәгатьчелеккә һәм зыялыларга, ТР Фәннәр академиясе эшчәнлегенә ярдәм күрсәтәчәген билгеләп үтте. 
Җыелышта ТР Фәннәр академиясе президенты Әхмәт Мазһаров академиянең 2011 елдагы эшчәнлеге турында хисап тотты. 

● 21 июньдә ТР дүртенче чакырылыш Дәүләт Советының утызынчы утырышы ачылды (тулырак “Дәүләт Советы утырышы” бүлегендә).
● 22 июньдә Чувашия Республикасына ике көнлек эш сәфәре вакытында ТР Дәүләт Советы Рәисе Фәрит Мөхәммәтшин Чабаксарда “Стратегик новацияләр вакыты” дип исемләнгән V икътисад форумы ачылышында катнашты. Спикер, Чабаксарга килү белән, Чувашия Республикасы җитәкчесе Михаил Игнатьев белән бергә Дан мокументына чәчәкләр салды. Хәтер һәм кайгы көненә багышланган чарада федераль һәм төбәк органнары җитәкчеләре, Бөек Ватан сугышы ветераннары, чит ил кунаклары катнашты. 

Фәрит Мөхәммәтшин, форумның Чувашия Республикасы көне алдыннан узуын әйтеп, ТР Президенты Рөстәм Миңнехановның котлавын тапшырды. 

Спикер үз чыгышында, форумның Санкт-Петербургтагы Халыкара икътисад форумы белән бер вакытта узуын билгеләп үтеп, инновацион үсеш юлларын эзләүнең, яңа кластерлар оештыруның, инвестицияләр җәлеп итүнең Россия Федерациясе төбәкләре һәм, гомумән, ил өчен көнүзәк мәсьәлә булуын әйтте.

Татарстан парламенты башлыгы үз чыгышында республиканың икътисад өлкәсендә алып барган сәясәте турында бәян итте. “Безнең республикада икътисадның инновацион үсеше өчен кирәк булган чаралар комплексы акрынлап тормышка ашырыла бара”, - диде ул.

ТР Дәүләт Советы Рәисе Татарстанда 16 технопарк һәм инновация-технология структуралары уңышлы эшләп килүен һәм үсеш кичерүен билгеләп үтте. Федераль программалар кысаларында Казанда югары технологияләр өлкәсендә технопарк, Нанотехнологияләр үзәге төзелә. Республика нефть эшкәртүгә зур өметләр баглый: “ТАНЕКО” заводлар комплексы узган елда эшли башлады. Бер ел элек Казанда Көнчыгыш Европадагы иң зур IT-парк ачылды. Планнарда – 150 мең кеше яши һәм эшли торган «Иннополис-Казан” инновацион иярчен шәһәрен төзү.

● 22 июньдә Чабаксар шәһәрендә Идел буе федераль округы субъектлары дәүләт хакимиятенең закон чыгару (вәкиллекле) органнары ассоциациясенең XXXI утырышы узды. Аның эшендә ТР Дәүләт Советы Рәисе Фәрит Мөхәммәтшин катнашты. 

 РФ Президентының Идел буе федераль округындагы Тулы вәкаләтле вәкиле урынбасары Леонид Гильченко, партияләр арасындагы конкуренцияне үстерүгә юнәлтелгән законнарны тормышка ашыру практикасы турында сөйләде. Ул РФ Президентының декабрь аенда җибәрелгән Юлламасында илнең сәяси системасын яңартып коруны тәэмин итү бурычы куелуын искәртте. 
Фикер алышулар нәтиҗәләре буенча Ассоциация әгъзалары Идел буе федераль округына кергән төбәк парламентларына 2012 елның 1 июленә кадәр субъектларның югары вазыйфа биләүче затларын сайлауга кагылышлы законнарны кабул итү буенча эшне төгәлләргә тәкъдим иткән, шулай ук  2012 елның 1 декабренә кадәр төбәкләрнең югары вазыйфа биләүче затларын чакыртып алу турында законнар әзерләү һәм кабул итүне оештырырга кушкан карар кабул ителде. 

Утырыш тәмамлану алдыннан берничә субъектның закон чыгару органнары арасында килешүләр имзаланды. Татарстан парламенты хезмәттәшлек турында протоколларны Чувашия һәм Мордовия парламентлары белән төзеде. 

●  22 июньдә - Бөек Ватан сугышы корбаннарын искә алу һәм кайгы көнендә - Җиңү паркында ТР Дәүләт Советы депутатлары сугыш кырында ятып калган сугышчыларны бер минутлык тынлык белән искә алды. Сугыш һәм тыл ветераннары, депутатлар, мәктәп укучылары, казанлылар һәм башкала кунаклары алдында ТР Премьер-министры Илдар Халиков, ТР Сугыш һәм хәрби хәрәкәт ветераннары комитеты рәисе урынбасары, Бөек Ватан сугышы ветераны Равил Хәкимов чыгыш ясады. 
Аннан соң парламентарийлар Казан хәрби гарнизонының тынлы оркестры уйнаган музыка һәм почет каравылының өч тапкыр бирелгән залпы астында мемориал үзәгендәге Мәңгелек утка чәчәкләр салды. 
● 23 июньдә ТР Дәүләт Советы Рәисе Фәрит Мөхәммәтшин Чувашиянең Республика көненә багышланган чараларда катнашты.
Чабаксарда “Акконд” компаниясе заводы территориясендә Чувашия башлыгы Михаил Игнатьев катнашында бисквит-десерт эшләнмәләре җитештерү буенча яңа технология линиясе ачылды. Чарада ТР Дәүләт Советы Рәисе Фәрит Мөхәммәтшин, Башкортстан Дәүләт Җыены –Корылтае Рәисе Константин Толкачев, РФ Федераль Җыенының Дәүләт Думасы депутаты Алена Аршинова һ.б. рәсми затлар катнашты. 

Аннары Михаил Игнатьев, Фәрит Мөхәммәтшин һ.б. рәсми затлар Чабаксар үзәгендә бәйрәм чараларында булды. 

Кунакларны Россиянең төрле почмакларыннан килгән милли-мәдәни мөхтәрият вәкилләре сәламләде. 

● 23 июньдә ТР Дәүләт Советында АКШның Милли география җәмгыяте делегациясе булды. Алар бизнес вәкилләре, «Fortune 500» рейтингына кергән компанияләр директорлары, АКШның әйдәп баручы галимнәре һәм политологлары белән бергә килде. Әлеге делегация белән ТР Дәүләт Советының Икътисад, инвестицияләр һәм эшкуарлык комитеты рәисе Марат Галиев очрашты. Депутат Татарстан парламентының утырышлар залында кунакларга республиканың сәнагать потенциалы һәм социаль-икътисадый үзенчәлекләре турында сөйләде. АКШ делегациясенең күпсанлы сорауларына җавап биреп, ул республиканың федераль бюджетны формалаштырудагы роле, җитәкчелекнең икътисадның инновацион секторларын үстерү юнәлешендәге эшчәнлеге турында сөйләде. Россия белән Татарстан арасында килешүләргә нигезләнгән мөнәсәбәтләрнең мөһимлеген билгеләп үтте. 

Милли география экспедициясе кысаларында сәфәргә чыккан делегация Транссебер экспрессы белән Пекиннан Мәскәүгә бара. Алар Казанга Татарстан Республикасы һәм татар тарихы, төбәкнең социаль-икътисадый торышы һәм үсеш перспективалары белән танышу максатыннан килгән. Мондый экспедицияләр Милли география программасы буенча оештырыла һәм аралашу аркылы дөнья белән танышу, планета турында кайгырту мөмкинлеген тудыра. 

● 26 июньдә ТР Дәүләт Советында Россиянең Бөтендөнья сәүдә оешмасына керү шартларында авыл хуҗалыгына дәүләт ярдәме күрсәтүгә кагылышлы “түгәрәк өстәл” утырышы узды. Әлеге чара КПРФ партиясе фракциясе инициативасы белән, Экология, табигатьтән файдалану һәм аграр мәсьәләләр комитеты катнашында үткәрелде. Бу сөйләшүнең максаты хәзерге шартларда авыл хуҗалыгы җитештерүчеләренә дәүләт ярдәме күрсәтү чараларын эшләүгә этәргеч бирү иде. 

Утырышта төп доклад белән ТР Премьер-министры урынбасары – ТР Авыл хуҗалыгы һәм азык-төлек министры Марат Әхмәтов чыкты. Ул, Россиянең Бөтендөнья сәүдә оешмасына керү нәтиҗәләре турында сөйләп, ил икътисадын дөньякүләм базар хуҗалыгы шартларына туры китерүнең котылгысызлыгын билгеләп үтте. 

М.Әхмәтов сүзләренә караганда, федераль хакимият кенә түгел, бизнес субъектлары үзләре дә хәзерге шартларда тотырыклы үсеш һәм конкуренциягә чыдам продукция җитештерү өчен тырышырга тиеш. “Үзгәрергә кирәк, - диде ул, - үз менталитетыңны үзгәртергә, субсидияләр һәм ташламаларга гына ышанып ятмаска кирәк. Әлбәттә, дәүләт ярдәменнән башка берни барып чыкмый. Бу, беренче чиратта, авыл хуҗалыгын техник һәм технологик яктан яңартып коруга кагыла”.

Утырышта Бөтенроссия фәнни-тикшеренү институты карамагындагы ЕврАзЭС Аграр үзәге җитәкчесе, Халыкара мәгълүматлаштыру академиясенең хакыйкый әгъзасы Владимир Тарасов авыл хуҗалыгы җитештерүчеләренә кирәк булган дәүләт ярдәме чаралары турында сөйләде. Шул ук вакытта ул азык-төлек куркынычсызлыгын тәэмин итү һәм азык-төлек бәйсезлеге доктринасы мәсьәләләрен дә читләтеп үтмәде. Үз чыгышында В.Тарасов Россиянең Бөтендөнья сәүдә оешмасына керүе турындагы протоколны раславы шартларында килеп чыгарга мөмкин булган куркыныч якларны исәпкә алырга чакырды. 

Фикер алышуда шулай ук ТР Фермерлар, крестьян хуҗалыклары һәм авыл хуҗалыгы кулланучылар кооперативлары ассоциациясе рәисе Камияр Байтимеров, РФ Дәүләт Думасы депутатлары Виктор Пешков һәм Валентин Шурчанов, ТР Дәүләт Советы комитетлары рәисләре Валерий Васильев һәм Марат Галиев, галимнәр һәм башкалар катнашты. 
Утырыш ахырында кабул ителгән резолюциядә глобализация шартларында Россиянең Бөтендөнья сәүдә оешмасына керүе объектив һәм закончалыклы процесс буларак билгеләп үтелә. Бу, үз чиратында, Россиянең тышкы икътисадый эшчәнлеге буенча җитди киртәләрне бетерүгә, хезмәт җитештерүчәнлеген үстерү, ил икътисадын яңартып кору өчен кирәк булган инновацияләр һәм технологияләр керүенә китерәчәк

●  27 июньдә РФ Президенты Владимир Путин Федерация Советын формалаштыруның яңа тәртибе турында закон проектын РФ Дәүләт Думасына кертте. Бу нисбәттән ТР Дәүләт Советы Рәисе Фәрит Мөхәммәтшин “Интерфакс” мәгълүмат агентлыгына үз фикерен белдерде. 

“Тәкъдим ителгән үзгәрешләр Федерация Советын формалаштыруның тәртибен тагын да демократик итә. Төбәкләрдә яшәүчеләр алдында Федерация Советы әгъзалары үзләре дә җаваплырак була”, - диде Фәрит Мөхәммәтшин. 
Спикер билгеләп үткәнчә, әлеге закон проекты белән һәр Россия Федерациясе гражданының сенатор була алу мөмкинлеге карала. Ул үзе тәкъдим ителә торган төбәктә биш елдан да кимрәк яшәмәскә тиеш. 
“Минем фикеремчә, төбәк белән элемтәне югалткан очракта сенаторларны субъект инициативасы белән югары палатадан чакыртып алу буенча норманы рәткә кертү кирәк”, - дип, үз фикере белән уртаклашты спикер. Фәрит Мөхәммәтшин Россия парламентына кертелгән закон проекты Федерация Советын формалаштыру процедурасын демократизацияләүгә, РФнең һәр субъектында яшәүчеләрнең фикерен, ихтыярын исәпкә алуга юнәлтелгән дип саный.

● 28 июньдә республика парламентында Россия Федерациясе һәм Татарстан Республикасы дәүләт хакимияте органнары арасында вәкаләтләр чикләрен билгеләү һәм үзара бүлешү турында Шартнамә төзелүгә 5 ел тулуга багышланган “түгәрәк өстәл” утырышы узды.
Әлеге чарада ТР Дәүләт Киңәшчесе Минтимер Шәймиев, ТР Дәүләт Советы Рәисе Фәрит Мөхәммәтшин, РФ Дәүләт Думасы депутаты Василий Лихачев, ТР Президенты, Дәүләт Советы һәм Министрлар Кабинеты Аппаратлары вәкилләре, Россия федерализмы үсеше өчен әһәмиятле булган документны эшләүнең башында торган сәясәтчеләр һәм экспертлар катнашты. Сөйләшүгә шулай ук юристлар, политологлар, тарихчылар, ТР Фәннәр академиясе, ТР Конституция суды, ТР Прокуратурасы, ТР Иҗтимагый палатасы, сәяси партияләр һәм иҗтимагый оешмалар вәкилләре чакырулы иде. 

 “Түгәрәк өстәл” утырышында билгеләп үтелгәнчә, әлеге Шартнамә, республиканың үзенчәлекләрен исәпкә алып, Татарстанда һәм Россия Федерациясендә тотрыклылыкны ныгытуның үрнәге булып тора һәм РФнең үсешенә этәргеч бирә, федератив элемтәләрне ныгытуның Конституциягә нигезләнгән инструменты булып тора, үзара хокуклар һәм якларның җаваплылык системасын формалаштырырга, территорияләр һәм федераль үзәк арасында мөнәсәбәтләрнең нәтиҗәле механизмнарын булдырырга ярдәм итә. 
Фәрит Мөхәммәтшин, Россия белән Татарстан арасында Шартнамә төзүнең башында торган затларга рәхмәтен белдереп, ТР Конституциясенең 20 еллыгы белән котлады һәм аның Россия федератив дәүләтчелеге урнашуда мөһим этабы дип билгеләп үтте. 
Парламент башлыгы РФ һәм ТР арасында төзелгән Шартнамәне Федерация һәм республика үсеше юлларын ныгыту буенча зур һәм тәфсилле эшнең нәтиҗәсе булуын билгеләп үтте. “Бу елларда федераль үзәк һәм Россия төбәкләре хакимият органнары белән берлектә 2007 елгы Шартнамәне тормышка ашыру буенча эш алып барылды”, - дип, Фәрит Мөхәммәтшин РФ һәм ТР Хөкүмәтләре арасында табигать ресурсларыннан файдалану мәсьәләләре буенча икеяклы килешүләр төзелүен, Шартнамә нигезендә Татарстанның халыкара һәм тышкы икътисадый элемтәләр кору хокукы барлыгын, дәүләт дәрәҗәсендә ватандашларыбызга милли мәдәниятне һәм туган телне саклап калуда һәм үстерүдә ярдәм күрсәтелүен, республиканың ике дәүләт теленең (татар һәм рус телләре) хокукый статусы беркетелүен хәбәр итте. 

ТР Дәүләт Советының Законлылык һәм хокук тәртибе комитеты рәисе Шакир Яһудин сүзләренчә, бүгенге көндә Россия һәм Татарстан арасында вәкаләтләр чикләрен билгеләү һәм үзара бүлешү буенча Шартнамәгә корылган практика - Россиядә бердәнбер һәм уникаль очрак.  

ТР Дәүләт Советы депутаты, ТР Фәннәр академиясенең Ш.Мәрҗани исемендәге Тарих институты директоры Рафаил Хәкимов үз чыгышында Шартнамәне сәяси фактор буларак бәяләде. 2007 елда төзелгән документта, чикле булса да, нәкъ менә сәяси мәсьәләләрнең урын алуын ассызыклап үтте. 
КФУ профессоры, Шартнамәне төзү эшендә катнашучыларның берсе булган галим Индус Таһиров исә 1994 елда төзелгән Шартнамәнең – дәүләтара, ә 2007 елдагысының Россия эчендәге документ булуын белдерде. 

Татарстанның беренче Президенты, ТР Дәүләт Киңәшчесе Минтимер Шәймиев, утырышта үз фикерен белдереп: “Әгәр Татарстанның һәм башка төбәкләрнең инициативасы булмаса, хәзер Россия Федерациясенең яңа җәмгыять төзү шартларында нинди буласын күз алдына да китерү кыен”, - диде. 

Аның фикеренчә, 2007 елдагы Шартнамәнең әһәмияте бик зур. “Әгәр Россия Федерациясе алга таба да федератив дәүләт буларак үсәргә тели икән, субъектлар белән Шартнамәгә нигезләнгән мөнәсәбәтләр РФ Конституциясендә күрсәтелергә тиеш. Демократик Россия бары тик федератив дәүләт кенә була ала”, - диде М.Шәймиев, киләчәктә дә Шартнамәләрнең төзелергә тиешлеген ассызыклап үтеп. 

●  29 июньдә ТР Дәүләт Советы Рәисе Фәрит Мөхәммәтшин Казанда узган “Евразия берлеге: амбиция, проблема, перспектива” дип аталган халыкара конференциядә Евразия илләренең бары тик бергә генә лидерлар рәтенә керә һәм уңышка ирешә алуын белдерде. 
Конференция эшендә Россия, Беларусь, Казакъстан, Әрмәнстан һәм башка илләрдән йөздән артык белгеч катнашты. “Казан ярминкәсе” экспозицияләр үзәгендә “Евразия диалогы” беренче конференциясе кысаларында Евразия берлеген булдыру перспективалары һәм проблемалары буенча фикер алыштылар. 

Конференция Европа клубы каршында РФ Дәүләт Думасы, РФ Тышкы эшләр министрлыгы һәм ТР Министрлар Кабинеты ярдәме белән оештырылган “Евразия диалогы” мәйданчыгында узды. 
Пленар утырышта Россия Президентының Берләшкән дәүләтләр бердәмлегенә кергән дәүләтләр белән элемтә буенча махсус вәкиле, "Россотрудничество" федераль агентлыгы җитәкчесе Константин Косачев, РФ Дәүләт Думасы Рәисе урынбасары Сергей Железняк, РФ Дәүләт Думасының Физкультура, спорт һәм яшьләр эшләре комитеты рәисенең беренче урынбасары, Россия Олимпия комитеты Генераль секретаре Марат Бариев, РФ Дәүләт Думасының Халыкара эшләр комитеты рәисе урынбасары, беренче хатын-кыз космонавт Валентина Терешкова һәм башка рәсми затлар катнашты. 

Фәрит Мөхәммәтшин республика кунакларын Татарстан җитәкчелеге исеменнән сәламләде. 

Пленар утырышта киләсе чараларны үткәргәндә төбәк аспектын исәпкә алу, шулай ук Казанда ике елга бер тапкыр Евразия берлеге илләренең икътисадый интеграциясенә багышланган конференция үткәрү тәкъдиме каралды. 

●  30 июньдә Мәскәүдә Сабантуй булды. Узган елдагы кебек үк, быел да бәйрәм Россия башкаласының иң матур җирләренең берсендә – “Коломенское” Мәскәү дәүләт музей-тыюлыгында үтте. Бәйрәмдә Татарстан Республикасы исеменнән рәсми делегация составында ТР Дәүләт Советы Рәисе Фәрит Мөхәммәтшин, Татарстан Республикасының Россия Федерациясендәге Тулы вәкаләтле вәкиле Равил Әхмәтшин, Яр Чаллы шәһәре мэры Васыйл Шәйхразиев һәм башка рәсми затлар катнашты.

ТР Дәүләт Советы Рәисе Фәрит Мөхәммәтшин бәйрәм кунакларын Татарстан Президенты Р.Н.Миңнеханов һәм татарстанлылар исеменнән сәламләде һәм бәйрәмне оештыруда күрсәткән ярдәм өчен Мәскәү җитәкчелегенә рәхмәт белдерде. 

Мәскәү Хөкүмәте исеменнән кунакларны Мәскәүнең төбәкара хезмәттәшлек, милли сәясәт һәм дини оешмалары белән элемтә департаменты җитәкчесе Юрий Артюх сәламләде. Ул шулай ук Мәскәү мэры Сергей Собянинның котлавын яңгыратты.
Мәскәү шәһәр Думасы рәисе Владимир Платонов үзенең сәламләвендә Мәскәүнең күпмилләтле дәүләтнең башкаласы булуын, шәһәрдә Россиядә яшәүче бөтен милләт, халык вәкилләре барлыгын билгеләде.

 Фәрит Мөхәммәтшин, Мәскәүдә “Созвездие-Йолдызлык” балалар фестивале концертын оештырган өчен, яшьләрнең “Дом на Патриарших” мәдәни-яктырту үзәге директоры Илдар Хәлиллулинга Татарстан Республикасы Президентының Рәхмәт хатын тапшырды.
	
	Дәүләт Советы комитетларында һәм комиссияләрендә


■ 6 июньдә Дәүләт Советының “Россия гражданнарына – үтемле һәм уңайлы торак” илкүләм проектын тормышка ашыруга күзәтчелек итү буенча комиссия әгъзалары, Казан шәһәре территориясендә торакны өлешләп төзү объектларын сафка бастыруга күзәтчелек итү буенча шәһәр комиссиясе әгъзалары белән берлектә, республика башкаласында төзелеп килүче күпфатирлы йортларны карады. Аларның максаты озак еллар дәвамында төзелә торган объектларны ахырына җиткерү һәм өлешләп торак төзүдә катнашып зыян күрүчеләрнең таләпләрен канәгатьләндерү буенча ТР Президенты тарафыннан куелган бурычларны тормышка ашыруның торышы белән танышу иде. 
Дәүләт Советы депутатлары ТР Төзелеш, архитектура һәм торак-коммуналь хуҗалык министрлыгы, Казан шәһәре Башкарма комитеты, Дәүләт төзелеш күзәтчелеге инспекциясе вәкилләре белән берлектә Тельман, Четаев, Чистай һәм Декабристлар урамнарындагы торак йортлар төзелүче мәйданчыкларда булды. Һәм Казанның Вахитов һәм Идел буе, Авиатөзелеш һәм Яңа Савин, Киров һәм Мәскәү районнары хакимиятләре, “Свей” фирмасы, “Баско”, “Маг строй”, “Альянс строй”, “Ада”, “АкБарс Девелопмент” компанияләре вәкилләре, торак төзүдә өлешләп катнашып алданган кешеләр белән очрашты. 
Парламент комиссиясе рәисе Марат Галиев билгеләп үткәнчә, торак төзүдә өлешләп катнашып алданган һәр кешенең проблемасы - Дәүләт Советы һәм Хөкүмәтнең игътибар үзәгендә. Кызганычка каршы, быел Татарстан тәмамланмаган төзелеш объектлары саны буенча Россия төбәкләре исемлегенең алгы рәтләрендә.  Моңа бәйле рәвештә, республика җитәкчелеге төзелеш оешмаларыннан, күзәтчелек органнарыннан һәм муниципаль хакимиятнең башкарма органнарыннан вәзгыятьне кискен яхшыртырга мөмкинлек бирә торган эшчәнлек таләп итә. 

“Без бүген әлеге бурычның үтәлә алырлык икәнлегенә инандык. Йортларны кулланышка тапшыру шартлары һәм вакытлары башкарып чыгарлык. Бигрәк тә башкала хакимияте зур ярдәм күрсәтә, - диде Марат Галиев йортның төзелеп бетүен көткән кешеләр белән сөйләшкәндә. – Сез үзегез дә күрәсез: төзелеш “җанланып киткән”, эш темпы арткан. Еллар буе хәрәкәтсез торган йортларга төзүчеләр килде”. Торак төзүдә өлешләп катнашучылар, үз чиратында, Дәүләт Советы депутатларына һәм шәһәр хакимиятенә күрсәткән ярдәмнәре өчен рәхмәт белдерде.

8 июньдә Татарстан парламентының Яшьләр сәясәтен гамәлгә ашыру, сәламәт яшәү рәвешен формалаштыру һәм 2013 елда Казанда узачак Универсиадага әзерләнүдә ярдәм итү буенча комиссия утырышы узды. Анда 2012 елда балалар һәм яшьләрнең ялын, мәшгульлеген оештыру, сәламәтләндерү мәсьәләләре каралды. Утырышны комиссия рәисе Евгений Ефимов алып барды. 
Анда Татарстанда балалар һәм яшьләрнең ялы һәм аларны савыктыру программасы буенча 212 меңнән артык баланың ял итүе планлаштырылуы хәбәр ителде. 

Депутатлар әлеге тема белән бәйле кайбер проблемалы мәсьәләләрне дә күтәрде. Савыктыру учреждениеләренең хәле, лагерьларда эшләүче медицина хезмәткәрләренә түләү һ.б. – шуларның берничәсе генә. 

Утырышта киләсе елда Казанда Универсиада узу белән бәйле рәвештә, балаларны башкала янәшәсендәге лагерьларга урнаштыруда проблемалар чыгу мөмкинлеге дә билгеләп үтелде. ТР Яшьләр эшләре, спорт һәм туризм министры урынбасары Андрей Кондратьев, бу мәсьәләне чишү өчен, төрле вариантлар, шул исәптән, аларны күрше төбәкләрдәге лагерьларга урнаштыру мөмкинлеге каралуын җиткерде. 
Утырыш азагында комиссия балалар лагерьларында сәламәтлек саклау органнарының медицина хезмәте күрсәтүгә күзәтчелек буенча өстәмә вәкаләтләрен кертү мөмкинлеген карау хакында карар кабул итте. Алар шулай ук балаларны шифаханәләрдә дәвалауга юлламалар санын арттыру чаралары күрергә кирәк дип исәпли.
■  13 июньдә ТР Дәүләт Советының Законлылык һәм хокук тәртибе комитеты утырышында депутатлар парламентның “Реабилитацияләнгән сәяси репрессияләр корбаннарының хокукларын кире кайтару буенча республика комиссиясе составына үзгәрешләр кертү турында” карар проектын карады һәм аны, сессия утырышына кертү өчен, Президиумга тәкъдим итте. 

Әлеге карар буенча комиссия составыннан Вәлиева Зилә Рәхимҗан кызын чыгарырга һәм анда ТР Премьер-министр урынбасары Сәфәров Әсгать Әхмәт улын кертергә тәкъдим ителә. Шул ук вакытта Әсгать Сәфәровны комиссия рәисе итеп тәгаенләү көтелә. Билгеле булганча, әлеге комиссияне Зилә Вәлиева җитәкләгән иде. 

Парламентарийлар утырышта шулай ук Татарстан Республикасының закон чыгару эшчәнлеге турында нотык проекты хакында фикер алыштылар. Комитет рәисе Шакир Яһудин хәбәр иткәнчә, мондый нотык 5 елга ике тапкыр эшләнә. Нотык ТР Дәүләт Советы Рәисе урынбасары Александр Гусев җитәкләгән эшче төркеме тарафыннан эшләнгән һәм парламент комитетлары тарафыннан каралган. Президиумга аны ТР Дәүләт Советы сессиясенең көн тәртибенә кертергә тәкъдим ителгән. 

■  13 июньдә Икътисад, инвестицияләр һәм эшкуарлык комитетының һәм “Россия гражданнарына – үтемле һәм уңайлы торак” өстенлекле илкүләм проектын гамәлгә ашыруга контрольлек  итү комиссиясенең уртак утырышы узды. Көн кадагына куелган мәсьәләләрнең берсе – “Күпфатирлы йортларны һәм башка күчемсез милек объектларын өлешләп төзү өлкәсендә күзәтчелек һәм дәүләт контролен тәэмин итү буенча ТР дәүләт вәкаләтләрен Татарстан муниципаль районнары һәм шәһәр округларының җирле үзидарә органнарына йөкләү турындагы” Законны гамәлгә ашыру хакында фикер алышу булды. 

Өлешкә кереп йорт төзелешендә катнашырга теләп алданган өлешчеләрнең проблемаларына ТР Президенты, Министрлар Кабинеты, хокук саклау органнары тарафыннан җитди игътибар булу нәтиҗәсендә, соңгы вакытта әлеге проблема буенча вәзгыять тамырдан үзгәрде. Төп доклад белән чыккан ТР Дәүләт төзелеш күзәтчелеге инспекциясе башлыгы Василий Кудряшов хәбәр иткәнчә, хәзерге вакытта республикада 158 объектта өлешләп төзү эшләре алып барыла. 

Ел азагына кадәр 2893 өлешче өчен 32 торак йортта төзелеш эшләрен тәмамлау зарур. Казан шәһәре Башкарма комитеты җитәкчесенең Универсиаданы уздыруга әзерлек мәсьәләләре буенча урынбасары Руслан Шакиров сүзләренә караганда, өлешләп төзелештә исәпләнүче 82 торак йортның 54се файдалануга тапшырылган, 24е - югарыда әйтеп үтелгәнчә төзелеш стадиясендә, 4 торак йортны куллануга тапшыру буенча документлар рәсмиләштерү этабында. 
Икътисад, инвестицияләр һәм эшкуарлык комитеты рәисе Марат Галиев исә торак йортлар төзелеше мәсьәләсенең һәрвакыт Президент контроле астында мониторинглануының җитди уңай нәтиҗәләр бирүен ассызыклады. “Алданган өлешчеләрнең проблемаларын ел ахырына кадәр хәл итәчәкбез” – диде ул. 

■ 13 июньдә ТР Дәүләт Советының Социаль сәясәт комитеты утырышында Кулланучылар хокукларын яклау һәм кеше иминлеген саклау өлкәсендә күзәтчелек итүче федераль хезмәтнең Татарстан Республикасы буенча идарәсе җитәкчесе Марина Патяшина депутатларны республикадагы санитар-эпидемиологик вәзгыятьнең 2011 елгы нәтиҗәләре белән таныштырды. Ул, гомумән алганда, республикадагы хәлләрне яхшы дип бәяләде.

Татарстанда узган елда инфекция буенча авыруларның кимүе күзәтелгән. Аерым алганда, дизентерия, вируслы гепатитлар буенча күрсәткечләр яхшырган. Ә травмалар, агуланулар, ашказаны һәм тире авырулары арткан. 

Марина Патяшина хәбәр иткәнчә, республикада төп проблема эчә торган чиста су белән тәэмин итүгә бәйле. Эш сулыкларның пычрануында гына түгел, ә суүткәргеч системаларның тузуында да. Кулланучылар хокукларын яклау һәм кеше иминлеген саклау өлкәсендә күзәтчелек итүче федераль хезмәтнең Татарстан Республикасы буенча идарәсе белгечләре хуҗалык итү һәм эчү өчен тәгаенләнгән су объектларының сизелерлек пычрануын билгеләп үтә. Республика сулыкларын бакыр, марганец, фенол һәм нефть продуктлары пычрата. Әгерҗе, Лаеш, Минзәлә, Тәтеш, Актаныш, Балык Бистәсе, Азнакай, Баулы, Апас, Нурлат, Зәй, Мамадыш, Бөгелмә, Әлмәт районнарында канализация системалары көчәнеп эшли. Республикада туфракларның торышы белән бәйле проблемалар да бар. 

Социаль сәясәт комитеты республика халкын эчә торган су белән тәэмин итү мәсьәләсе буенча Экология, табигатьтән файдалану һәм аграр мәсьәләләр комитеты белән берлектә утырыш уздыру зарурлыгын билгеләп үтте. 

■ 13 июньдә ТР Дәүләт Советының Дәүләт корылышы һәм җирле үзидарә комитеты утырышында депутатлар “Татарстан Республикасы Сайлау кодексына үзгәрешләр кертү турында” закон проектын икенче укылышка әзерләде. 

“Татарстан Республикасы Сайлау кодексына үзгәрешләр кертү турында” закон проекты республика законнарын федераль законнарга туры китерү максатыннан эшләнгән иде. Әлеге закон проектында Татарстан Президентын сайлау тәртибе тәфсилләп аңлатыла. 

Комитет рәисе Валентина Липужина хәбәр иткәнчә, әлеге закон проектына карата 33 тәкъдим кергән: аның җидесе – КПРФ партиясе әгъзаларыннан, калганнары – ТР Дәүләт Советы Хокук идарәсеннән. Төзәтмәләрнең күпчелек өлеше закон проектын камилләштерүгә кагыла. 
КПРФ партиясе әгъзаларыннан кергән төзәтмәләрне комитет әгъзалары кире какты. Аерым алганда, А.Прокофьев ТР Президентлыгына кандидатларның партияләр тарафыннан гына тәкъдим ителүе белән килешмичә, алар үз-үзләрен дә күрсәтергә хаклы дигән фикер белдерә. Депутат Николай Рыбушкин сүзләренчә, хәзер сәяси партияләрнең ролен арттырырга кирәк. “Республика белән әзерлекле кеше идарә итәргә тиеш”, - диде ул. 

Прокофьевның икенче тәкъдиме бер кандидатура буенча тагын бер кат сайлау уздыруга бәйле. КПРФ вәкиле фикеренчә, теркәлгән кандидатлар теге яки бу сәбәп белән сайлаудан төшеп калган очракта, теркәлгән бер кандидат кына кала икән, сайлауларны үтмәгән дип санарга яки яңадан сайлаулар уздырырга кирәк. Аның бу тәкъдимен дә комитет әгъзалары хупламады. 

ТР Сайлау кодексына кертелә торган үзгәрешләр икенче укылышта парламентның чираттагы утырышында каралачак. 

■  14 июньдә ТР Дәүләт Советының Мәдәният, фән, мәгариф һәм милли мәсьәләләр комитеты утырышында мәдәният өлкәсендә эшләүче хезмәткәрләргә хезмәт хакын яңача түләү системасын кертү, аны камилләштерү турында сөйләштеләр. Сөйләшүдә ТР Икътисад министрлыгы, ТР Министрлар Кабинеты карамагындагы Икътисадый һәм социаль тикшеренүләр үзәге, мәдәният хезмәткәрләренең һөнәр берлеге вәкилләре, мәдәният оешмалары җитәкчеләре, депутатлар катнашты. 

Комитет рәисе Разил Вәлиев хәбәр иткәнчә, бүген күтәрелгән мәсьәлә яңа түгел, бу юнәлештәге эшчәнлек 2008 елдан бирле алып барыла. Әмма хәл итәсе мәсьәләләр дә юк түгел. Мәдәният өлкәсендә эшләүчеләр иң түбән хезмәт хакы алучылардан исәпләнә. 

Мәдәният өлкәсендә эшләүче хезмәткәрләргә хезмәт хакын яңача түләү системасы агымдагы елның октябрь аеннан кертелергә тиеш. ТР Министрлар Кабинеты карамагындагы Икътисадый һәм социаль тикшеренүләр үзәге җитәкчесе Алевтина Кудрявцева билгеләп үткәнчә, мәдәният өлкәсе буенча мәгълүматның 40 проценты гына җыелган. Яңа системага октябрь аеннан күчеп өлгермәү куркынычы да бар. Моңа кадәр ТР Милли музеенда, ТР Милли китапханәсендә һәм Саба районының берничә мәдәният оешмасында, тәҗрибә буларак, әлеге системаны кертеп караганнар. Бүгенге утырышта системаның уңай һәм килеп җитмәгән якларын тикшерделәр, шулай да бу система мәдәният өлкәсе хезмәткәрләренең керемен арттыруга китерми дигән фикергә киленде. 

Саба муниципаль районы җитәкчесе урынбасары Илнур Котдусов үз чыгышында билгеләп үткәнчә, яңа система буенча мәдәният хезмәткәрләре Бердәм тариф сеткасында каралганнан да ким алырга тиеш түгел. 

ТР Милли китапханәсе директоры Наил Камбиев хәбәр иткәнчә, яңа системага күчү яшь хезмәткәрләр өчен яхшы булган. Шул ук вакытта 48 кешенең хезмәт хакы кимегән. Хәтта 31 процентка азрак эш хакы алучылар да бар. Бигрәк тә китапханә системасындагы хисапчылар, инженерлар, программистлар зыян күргән. 

ТР Милли музее директоры Гөлчәчәк Нәҗипова хәбәр иткәнчә, яңа система керү белән, бүлек һәм сектор җитәкчеләренең эш хакы арткан. Әмма гыйльми дәрәҗә, сыйфат белән идарә иткән өчен түләүләр кимегән. 

Комитет рәисе Разил Вәлиев, фикер алышуларга йомгак ясап, депутат Владимир Грицкихның мәдәниятне үстерү буенча программа кабул итү тәкъдиме белән чыгуын искәртте. Ул шулай ук хезмәткә яңача түләү системасын эшләгәндә күрше төбәкләрнең уңай тәҗрибәсен дә искә алырга чакырды. 

■  26 июньдә Законлылык һәм хокук тәртибе комитеты чираттагы утырышын уздырды. Көн тәртибендәге төп мәсьәлә хокук бозуларны кисәтү һәм тәртип урнаштыру белән бәйле Татарстан законнарының үтәлешен һәм, аерым алганда, Минзәлә һәм Мөслим районнарында бу өлкәдәге хәлнең торышын тикшерү белән бәйле иде. Бу мәсьәлә белән утырышта комитет рәисе урынбасары Рафил Ногманов чыкты. 

Ул республиканың әлеге районнарында ТР Юстиция министры Мидхәт Корманов белән берлектә хокук бозуларны кисәтү буенча эшчәнлек юнәлешендә киңәшмәләр уздырылуын хәбәр итте. Минзәлә районында хокук бозуларны кисәтү өлкәсендә 2009-2012 елларга исәпләнгән комплекслы программа кабул ителгән. Яңа программа кабул итү бу елның өченче кварталына планлаштырылган. 

Рафил Ногманов сүзләренә караганда, муниципаль районнарда видеокүзәтү системаларын үстерү буенча эш алып барыла. Аерым алганда, Минзәлә районында эчке эшләр бүлегендә 4 камера урнаштырылган, 5 камера халык яратып ял итә торган шәһәр үзәгенә куелган. Шулай ук халык арасында профилактика эше активлашкан. 

Депутатлар шул ук вакытта административ комиссия тарафыннан административ хокук бозуларга этәргән сәбәпләрне бетерү турында язма гариза кертү механизмының куланылмавын билгеләп үтте. 
ТР Юстиция министры Мидхәт Корманов билгеләп үткәнчә, гомумән алганда, бу районнарда проблемалар бетерелгән. Әмма финанслар белән бәйле мәсьәләләр кала бирә. 

■  27 июньдә Дәүләт корылышы һәм җирле үзидарә комитеты чираттагы утырышын Чистайда уздырды. Утырышта катнашучылар иң элек  шәһәрнең яңартылган социаль-мәдәният объектларын һәм “Ямашнефть” ачык акционерлык җәмгыяте көче белән торгызылган тарихи Скарятин бакчасын карады. 

Комитет рәисе Валентина Липужина сүзләренә караганда, комитетның күчмә утырышын Чистайда уздыруга Чистай муниципаль районының җирле үзидарә органнарының гражданнарның үзоешуы һәм территориаль иҗтимагый үзидарәне үстерү өчен шартлар тудыру буенча тәҗрибәсе сәбәпче булган. Бу юнәлештәге эшчәнлек, финанслаудагы проблемалар, гражданнар һәм муниципаль хакимият органнары белән мөнәсәбәтләрнең үзенчәлекләре турында депутатларга Чистай муниципаль районы башлыгы Илдус Әхмәтҗанов, “Тегермәнлек мәйданы” территориаль иҗтимагый үзидарә җитәкчесе Роза Харитонова һәм “Үзәк” территориаль иҗтимагый үзидарә җитәкчесе Айрат Фәттахов сөйләде. 
Район башлыгы билгеләп үткәнчә, быел Чистайда территориаль иҗтимагый үзидарәләр саны унга җиткән. Комитет, чистайлыларның иҗтимагый башлангычын бәяләп, җирле үзидарә органнары, ТР Дәүләт Советы депутаты Виктор Смыков, шәһәр предприятиеләре һәм оешмаларның “Җирле үзидарә турында” Федераль законның 27 статьясын тормышка ашыру буенча уртак эшен хуплады. Һәм ТР Муниципаль берәмлекләр советына, республика хөкүмәтенә территориаль иҗтимагый үзидарәне үстерү буенча эш алып барган җирле үзидарә органнарына финанс ярдәме күрсәтү юнәлешендә тәкъдимнәр әзерләргә тәкъдим итте.
Утырышны тәмамлап, комитет рәисе Валентина Липужина мондагы тәҗрибәнең һәрьяклап өйрәнелергә һәм хупланырга тиешлеген билгеләп үтте. “Әгәр территориаль иҗтимагый үзидарәләрне республика һәм җирле бюджетлар аша финанслау мәсьәләләре федераль дәрәҗәдә законнар ярдәмендә көйләүне таләп итә икән, димәк, бу юнәлештә дә эшләргә кирәк. Россия Федерациясенең башка төбәкләре тәҗрибәсен дә өйрәнәчәкбез”, - диде ул. 
Комитет шулай ук Дәүләт Советының көн тәртибенә, өченче укылышта карау өчен, “Татарстан Республикасы Дәүләт Советы депутаты статусы турында” ТР Законына үзгәрешләр кертү хакында” закон проектын кертү турындагы мәсьәләне карады. 
■ 29 июньдә ТР Дәүләт Советының Икътисад, инвестицияләр һәм эшкуарлык комитеты утырышында ТР Икътисад министры Мидхәт Шаһиәхмәтов республиканың 2011-2015 елларга исәпләнгән Социаль-икътисадый үсеш программасын раслау турындагы Законына үзгәрешләр кертелүе турында хәбәр итте. Моңа кагылышлы закон проекты Социаль-икътисадый үсеш программасын Россия Федерациясе субъектлары башкарма хакимият органнарының уңай инвестицион климат булдыру юнәлешендәге эшчәнлеге стандарты таләпләренә туры китерү максатыннан эшләнгән. 

Әлеге Стандарт Татарстан Республикасында “Яңа проектларны алга җибәрү буенча стратегик инициативалар агентлыгы” автоном коммерцияле булмаган оешма һәм Татарстан Республикасы арасындагы хезмәттәшлек турында килешү кысаларында тормышка ашырыла. Әлеге килешү ТР Президенты Рөстәм Миңнеханов һәм агентлык директоры А.С.Никитин тарафыннан 2012 елның 3 февралендә имзаланган. 

Министр хәбәр иткәнчә, программага техник характердагы үзгәрешләр кертелә, шулай ук чаралар белән тулыландырыла. Әлеге чаралар арасында республикада урта сыйныфны формалаштыруга юнәлтелгәннәре дә бар. 

“Татарстан Республикасының 2011-2015 елларга исәпләнгән Социаль-икътисадый үсеш программасын раслау турында” ТР Законына үзгәрешләр кертү хакында” закон проектын кабул итү норматив хокукый актлар кабул итүне таләп итәчәк. Алар инвестицион проектларны “бер тәрәзә” принцибы буенча теркәүнең бердәм регламентын билгеләүгә; Татарстан Республикасы инвестицияләр декларациясе проектын раслауга; Инвестиция объектлары һәм инфраструктура объектларын булдыру планын төзү механизмын билгеләүгә; Татарстан Республикасында Инвестицияләр советы төзүгә һ.б. кагылышлы. 

Комитет әгъзалары ТР Дәүләт Советы Президиумына, әлеге закон проектын беренче укылышта карау өчен, сессия көн тәртибенә кертергә тәкъдим итте. 

Республикага инвестицияләр җәлеп итү сәясәте турында фикер алышу вакытында комитет рәисе Марат Галиев бу юнәлештәге эшне камилләштерү зарурлыгын билгеләп үтте. 

	
	                       Дәүләт Советы утырышы


21 июньдә ТР Дәүләт Советының утызынчы утырышы ачылды 
Президиум сессиянең көн тәртибенә 34 мәсьәлә тәкъдим иткән иде. Алар арасында Татарстан Республикасының 23 закон проекты, 9 федераль закон проекты бар. Аерым алганда, “Россия Федерациясе субъектлары дәүләт хакимиятенең закон чыгару (вәкиллекле) һәм башкарма органнарын оештыруның гомуми принциплары турында” һәм “Россия Федерациясе гражданнарының төп сайлау хокуклары гарантияләре һәм референдумда катнашу хокукы турында” Федераль законны тормышка ашыру турында” закон проекты, “Татарстан Республикасы Сайлау кодексына үзгәрешләр кертү турында” закон проекты икенче укылышка чыгарылды. 
Шулай ук “Россия Федерациясе субъектлары дәүләт хакимиятенең закон чыгару (вәкиллекле) һәм башкарма органнарын оештыруның гомуми принциплары турында” һәм “Россия Федерациясе гражданнарының төп сайлау хокуклары гарантияләре һәм референдумда катнашу хокукы турында” Федераль законны тормышка ашыру турында” закон проектын кабул итүгә бәйле рәвештә, “Татарстан Республикасының аерым закон актларына үзгәрешләр кертү һәм Татарстан Республикасының аерым закон актларының (закон актлары нигезнамәләре) көчен югалткан дип тану турында” закон проекты беренче укылышка чыгарыла. Аңлатма язуыннан күренгәнчә, нәтиҗәдә әлеге закон проекты белән республиканың “Татарстан Республикасы дәүләт хакимияте башкарма органнары турында”, “Татарстан Республикасы дәүләт вазыйфалары турында”, “Татарстан республикасы Президенты вазыйфасына керешү турында” Законнарына үзгәрешләр кертергә тәкъдим ителә. 
Парламент комитеты рәисе Морат Гаделшин көн тәртибенә өстәмә сораулар кертү тәкъдиме белән чыкты. КПРФ фракциясе җитәкчесе Хафиз Миргалимов дүрт депутат таләбе барлыгын игълан итте.
Дәүләт Советының утызынчы утырышы көн тәртибе 37 мәсьәлә белән расланды: 
1. Татарстан Республикасы җәмәгать судьяларын сайлау турында. 
2. "Татарстан Республикасы дәүләт граждан хезмәткәрләрен мәҗбүри дәүләт иминләштерүе турында" 1336-4 номерлы Татарстан Республикасы законы проекты хакында (III укылыш). 
3. "Татарстан Республикасында муниципаль хезмәт вазыйфалары реестры турында" Татарстан Республикасы Законына һәм "Татарстан Республикасында муниципаль хезмәт вазыйфалары һәм Татарстан Республикасы дәүләт граждан хезмәте вазыйфалары нисбәте турында" Татарстан Республикасы Законының 2 статьясына үзгәрешләр кертү хакында" 1358-4 номерлы Татарстан Республикасы законы проекты турында (III укылыш).
4. "Татарстан Республикасында җирле үзидарә турында" Татарстан Республикасы Законына һәм "Татарстан Республикасында муниципаль хезмәт турында" Татарстан Республикасы Законына үзгәрешләр кертү хакында" 1360-4 номерлы Татарстан Республикасы законы проекты турында (III укылыш). 

5. "Татарстан Республикасы Иҗтимагый палатасы турында" Татарстан Республикасы Законына үзгәрешләр кертү хакында" 2354-4 номерлы Татарстан Республикасы законы проекты турында (III укылыш). 

6. "Административ хокук бозулар турында Татарстан Республикасы кодексының 8.1 статьясына үзгәрешләр кертү хакында" 2345-4 номерлы Татарстан Республикасы законы проекты турында (III укылыш).

7. "Җир асты байлыклары турында" Татарстан Республикасы Законына үзгәрешләр кертү хакында" 5364-4 номерлы Татарстан Республикасы законы проекты турында (III укылыш). 

8. "Татарстан Республикасында опека һәм попечительлек органнары эшчәнлеген оештыру турында" Татарстан Республикасы Законына үзгәрешләр кертү хакында" 6363-4 номерлы Татарстан Республикасы законы проекты турында (III укылыш). 

9. "2012 елга, 2013 – 2014 еллар план чорына Татарстан Республикасы бюджеты турында" Татарстан Республикасы Законына үзгәрешләр кертү хакында" 3401-4 номерлы Татарстан Республикасы законы проекты турында (I укылыш). 

10. "Мәгариф турында" Татарстан Республикасы Законына үзгәрешләр кертү хакында" 7396-4 номерлы Татарстан Республикасы законы проекты турында (I укылыш). 

11. "Россия Федерациясе субъектлары дәүләт хакимиятенең закон чыгару (вәкиллекле) һәм башкарма органнарын оештыруның гомуми принциплары турында" Федераль законга һәм "Россия Федерациясе гражданнарының сайлау хокукларының һәм референдумда катнашу хокукының төп гарантияләре турында" Федераль законга үзгәрешләр кертү хакында" Федераль законны гамәлгә ашыру турында" 1283-4 номерлы Татарстан Республикасы законы проекты хакында (II укылыш). 

12. "Татарстан Республикасы Сайлау кодексына үзгәрешләр кертү турында" 1284-4 номерлы Татарстан Республикасы законы проекты хакында (II укылыш). 
13. "Татарстан Республикасы дәүләт граждан хезмәте турында" Татарстан Республикасы Законына үзгәрешләр кертү хакында" 1369-4 номерлы Татарстан Республикасы законы проекты турында (II укылыш). 

14. "Татарстан Республикасы Дәүләт Советы депутаты статусы турында" Татарстан Республикасы Законына һәм "Татарстан Республикасы дәүләт вазыйфалары турында" Татарстан Республикасы Законына үзгәрешләр кертү хакында" 1370-4 номерлы Татарстан Республикасы законы проекты турында (II укылыш). 
15. "Сыра һәм аның нигезендә әзерләнгән эчемлекләрне ваклап сату, шул исәптән бүлеп сату, һәм куллану (эчү) рөхсәт ителми торган җәмәгать туклануы урыннарын билгеләү тәртибе турында" Татарстан Республикасы Законының үз көчен югалтуын тану хакында" 2374-4 номерлы Татарстан Республикасы законы проекты турында (II укылыш). 

16. "Татарстан Республикасында муниципаль берәмлекләрнең җирле үзидарә органнарына сәламәтлек саклау өлкәсендә Татарстан Республикасының аерым дәүләт вәкаләтләрен бирү турында" Татарстан Республикасы Законының 1 статьясына үзгәреш кертү хакында" 6388-4 номерлы Татарстан Республикасы законы проекты турында (II укылыш). 
17. "Инвалидлар һәм социаль яклауга аеруча мохтаҗ гражданнар өчен эш урыннарын квоталау һәм резервлау турында" Татарстан Республикасы Законына үзгәрешләр кертү хакында" 6372-4 номерлы Татарстан Республикасы законы проекты турында (II укылыш). 

18. "Физик культура һәм спорт турында" Татарстан Республикасы Законына үзгәрешләр кертү хакында" 6389-4 номерлы Татарстан Республикасы законы проекты турында (II укылыш). 

19. "Россия Федерациясе субъектлары дәүләт хакимиятенең закон чыгару (вәкиллекле) һәм башкарма органнарын оештыруның гомуми принциплары турында" Федераль законга һәм "Россия Федерациясе гражданнары сайлау хокукларының һәм референдумда катнашу хокукының төп гарантияләре турында" Федераль законга үзгәрешләр кертү хакында" Федераль законны гамәлгә ашыру турында" Татарстан Республикасы Законы кабул ителүгә бәйле рәвештә Татарстан Республикасының аерым закон актларына үзгәрешләр кертү һәм Татарстан Республикасы аерым закон актларының (закон актлары нигезләмәләренең) үз көчләрен югалтуын тану хакында" 1392-4 номерлы Татарстан Республикасы законы проекты турында (I укылыш). 
20. "Татарстан Республикасы территориясендә җиңел таксида пассажирлар йөртү һәм багаж ташу турында" Татарстан Республикасы Законына үзгәрешләр кертү хакында" 4393-4 номерлы Татарстан Республикасы законы проекты турында (I укылыш). 

21. "Татарстан Республикасы территориясендә энергияне сак тоту һәм энергетика нәтиҗәлелеген арттыру турында" 4397-4 номерлы Татарстан Республикасы законы проекты хакында (I укылыш). 

22. "Татарстан Республикасы терлекчелегендә нәсел эше турында" Татарстан Республикасы Законына үзгәрешләр кертү хакында" 5394-4 номерлы Татарстан Республикасы законы проекты турында (I укылыш). 

23. "Халыкның санитария-эпидемиология иминлеге турында" Татарстан Республикасы Законына үзгәрешләр кертү хакында" 5395-4 номерлы Татарстан Республикасы законы проекты турында (I укылыш). 
24. "Татарстан Республикасында халыкны адреслы социаль яклау турында" Татарстан Республикасы Законының 6 һәм 7 статьяларына үзгәрешләр кертү хакында" 6375-4 номерлы Татарстан Республикасы законы проекты турында (I укылыш). 

25. "Татарстан Республикасы территориясендә гомуми файдаланудагы автомобиль һәм шәһәр җир өсте электр транспортында пассажирлар йөртүне оештыру турында" Татарстан Республикасы Законына үзгәрешләр кертү хакында" 4382-4 номерлы Татарстан Республикасы законы проекты турында. 
26. Сәяси репрессияләрнең реабилитацияләнгән корбаннары хокукларын торгызу буенча республика комиссиясе составына үзгәреш кертү турында. 
27. "Россия Федерациясендә җирле үзидарә оештыруның гомуми принциплары турында" Федераль законның 28 статьясына үзгәреш кертү хакында" 65780-6 номерлы федераль закон проекты турында (гавами тыңлаулар уздыру хакында). 

28. "СССРның аерым закон актларының Россия Федерациясе территориясендә гамәлдә булмавын тану турында" 68176-6 номерлы федераль закон проекты хакында. 

29. "Мәгариф турында" Россия Федерациясе Законының 16 статьясына һәм "Югары һөнәри һәм югары уку йортыннан соңгы һөнәри белем турында" Федераль законның 11 статьясына үзгәрешләр кертү хакында" 68593-6 номерлы федераль закон проекты турында (урта һөнәри һәм югары һөнәри белем бирү мәгариф учреждениеләренә кабул итү процедураларын камилләштерү өлешендә). 

30. "Балигъ булмаганнарның күзәтүчесезлеген һәм хокук бозуларын профилактикалау системасының нигезләре турында" Федераль законга үзгәрешләр кертү хакында" 67825-6 номерлы федераль закон проекты турында (балигъ булмаганнарның эшләре һәм аларның хокукларын яклау буенча комиссияләр төзү тәртибен билгеләү һәм алар тарафыннан аерым дәүләт вәкаләтләрен гамәлгә ашыру өлешендә). 

31. "Тәмәке тартуны чикләү турында" Федераль законның 6 статьясына үзгәрешләр кертү хакында" 62866-6 номерлы федераль закон проекты турында (тәмәке тарту тыелган урыннар исемлеген киңәйтү өлешендә). 

32. "Сәяси репрессияләр корбаннарын реабилитацияләү турында" Россия Федерациясе Законының 16 статьясына үзгәреш кертү һәм Россия Федерациясе закон актларының аерым нигезләмәләренең үз көчләрен югалтуын тану хакында" федераль закон проектын Россия Федерациясе Федераль Собраниесе Дәүләт Думасына кертү буенча Кабарда-Балкар Республикасы Парламентының закон чыгару инициативасы турында (реабилитацияләнгән затларны һәм сәяси репрессияләрдән зыян күргән дип танылган затларны социаль ярдәм чаралары белән тәэмин итү буенча чыгым йөкләмәләрен Россия Федерациясенең чыгым йөкләмәләренә кертү турында). 
33. "Россия Федерациясе Шәһәр төзелеше кодексына үзгәрешләр кертү турында" 63363-6 номерлы федераль закон проекты хакында (үз-үзләрен җайга салучы оешманың карарларына карата арбитраж судка шикаять бирү срокларын билгеләү өлешендә). 

34. "Коммуналь комплекс оешмаларының тарифларын җайга салу нигезләре турында" Федераль законга һәм Россия Федерациясенең кайбер актларына үзгәрешләр кертү хакында" Федераль законның 6 статьясына үзгәрешләр кертү турында" 48716-6 номерлы федераль закон проекты турында (коммуналь комплекс оешмалары эшчәнлеге өлкәсендәге тарифларны һәм өстәмәләрне дәүләт тарафыннан җайга салганда иң чик минималь һәм (яисә) максималь индексларны куллану өлешендәге норманың гамәлдә булуын озайту мәсьәләсе буенча). 

35. "Россия Федерациясе Җир кодексының 28 статьясына үзгәрешләр кертү турында" 67564-6 номерлы федераль закон проекты хакында (федераль законнар һәм Россия Федерациясе субъектлары законнары белән гражданнар һәм юридик затлар милкенә җир кишәрлекләрен түләүсез бирү тәртибен билгеләү мөмкинлеген бирү өлешендә). 

36. "Россия Федерациясе Салым кодексының 85 статьясына үзгәреш кертү турында" 69485-6 номерлы федераль закон проекты хакында (җирле үзидарә органнары тарафыннан салым органнарына җир кишәрлекләре турында бирелә торган белешмәләрнең күләмен киметү турында). 
37. Төрлесеннән. 
Дәүләт Советы утырышында депутатлар ТР Президенты Рөстәм Миңнеханов тарафыннан җәмәгать судьялары итеп сайлау өчен тәкъдим ителгән кандидатураларны хуплады. Аларны ТР Президенты Аппаратының Дәүләт-хокук идарәсе башлыгы Фәридә Волкова тәкъдим итте.
“Мәгариф турында” ТР Законына үзгәрешләр кертү хакында” закон проекты өч укылышта кабул ителде. Аны депутатларга ТР Мәгариф һәм фән министры Альберт Гыйльметдинов тәкъдим итте. Ул игътибарны документның балалар һәм аларның ата-аналары, гомумән, бөтен республика өчен әһәмиятле булган социаль ягына юнәлдерде. 
Әлеге закон буенча педагогларга хезмәт хакы түләү, уку әсбаблары, техник чаралар, уенчыклар һәм башка кирәк-яраклар өчен чыгымнар муниципаль бюджетлардан финансланачак.  
Депутатлар "Татарстан Республикасы территориясендә җиңел таксида пассажирлар йөртү һәм багаж ташу турында" Татарстан Республикасы Законына үзгәрешләр кертте. Әлеге закон проектын кабул итү РФ Дәүләт Думасы депутатларының федераль законның кайбер нигезнамәләрен сизелерлек “йомшарту”, такси эшчәнлегенә кагылышлы катгый тыюларны бетерү белән бәйле.  
Депутатлар “Татарстан Республикасы территориясендә энергияне сак тоту һәм энергетика нәтиҗәлелеген арттыру турында” закон проектын кабул итте. Бу - республиканың хокук тарихында мондый икенче закон.  Билгеле булганча, туксанынчы еллар ахырында Татарстан, Россия төбәкләреннән беренчеләрдән булып, федераль закон эшләнгәнчегә кадәр үк, энергия ресурсларын саклау турында закон кабул итте. 

Дүртенче чакырылыш Татарстан Республикасы Дәүләт Советы эшендә 5 июльгә кадәр тәнәфес игълан ителде. 
	
	                  Депутат берләшмәләрендә


▓  1 июньдә – Балаларны халыкара яклау көнендә -  Дәүләт Советының “Мәрхәмәт” берләшмәсенә кергән хатын-кыз депутатлар Казандагы 18 нче шәһәр хастаханәсенең  ата-аналары баш тарткан балалар бүлегендә булды. Алар шулай ук Дәрвишләр бистәсендәге мөмкинлекләре чикләнгән балалар өчен эшли торган 11 нче коррекцион мәктәп-интернатында тәрбияләнүчеләр белән очрашты. Депутатлар балаларны бәйрәм белән котлады, җиләк-җимеш белән сыйлады, интернат ихтыяҗлары өчен көнкүреш техникасы бүләк итте. 
Казандагы 18 нче шәһәр хастаханәсенең  ата-аналары баш тарткан балалар бүлегендә әниләре бала тудыру йортында калдырып чыккан һәм ай дәвамында хәбәр бирмәгән балалар, шулай ук имин булмаган гаиләләрдәге балалар тәрбияләнә. Әлеге бүлектә авыр хәлдә калган яшь аналарга социаль ярдәм күрсәтү программасы да эшли. Социаль хезмәтләр, психологлар, медицина хезмәткәрләре һәм юристларның уртак эшчәнлеге нәтиҗәсендә, балалардан баш тарту очраклары кими. Узган елда гына баласын калдырып чыгарга уйлаган 31 ананың егерме сигезе үз фикерен уңай якка үзгәрткән. Татьяна Мороз җитәкләгән бүлек хезмәткәрләре яшь әниләргә эш, торак табарга булыша, көнкүреш белән бәйле башка мәсьәләләрне хәл итә. 
Дәрвишләр бистәсендәге мөмкинлекләре чикләнгән балалар өчен эшли торган 11 нче коррекцион мәктәп-интернатта бәйрәм уңаеннан зур театраль тамаша оештырылган иде. Анда, депутатлардан тыш, Төркия Республикасының Казандагы Генераль консулы хәләл җефете Өзге Акынты да катнашты. Бу чара хатын-кыз депутатларның “Мәрхәмәт” берләшмәсе һәм хатын-кызларның халыкара хәрәкәтенең уртак хәйрия акциясе булды. 
Хәзерге вакытта интернатта сәламәтлегендә кимчелекләр булган 104 бала тәрбияләнә. Депутатлар аларга күптән көтелгән суыткыч бүләк итте. 
▓  4 июньдә ТР Дәүләт Советы Рәисе, ТР Халыклары ассамблеясе рәисе, “Бердәм Россия” партиясе Татарстан төбәк бүлегенең сәяси советы секретаре Фәрит Мөхәммәтшин “Бердәм Россия” партиясе рәисе Дмитрий Медведевның җәмәгатьчелекне кабул итү бүлмәсендә әлеге институтка Казанда эшли башлаганнан бирле мөрәҗәгать иткән ун меңенче кешене – ТРның иҗтимагый оешмасы - Әфганстан качаклары комитеты әгъзасы Абдул Рахман Хамкарны кабул итте. 

Ул Фәрит Мөхәммәтшинга үзләренең оешмасын ТР Халыклары ассамблеясенә кабул итүне сорап мөрәҗәгать иткән. Чөнки Абдул Рахман Хамкар ассамблея аша бөтен проблемаларны хәл итеп була, дип исәпли. 

2008 елның 3 сентябреннән алып бүгенгә кадәр “Бердәм Россия” партиясе Рәисе Дмитрий Медведевның җәмәгатьчелекне кабул итү бүлмәсенә 10 меңгә якын кеше мөрәҗәгать иткән. Хәзерге вакытка аларның 9902се каралган, 2596сына (26,2 процент) уңай җавап бирелгән, 6859ына консультация күрсәтелгән, 133е теге яки бу мәсьәлә өчен җаваплы затларга юлланган, 149ына тискәре җавап бирелгән, 165е җавапсыз калган. 

Фәрит Мөхәммәтшин бүген журналистлар белән сөйләшү вакытында партия лидеры вәкиле белән халык арасында җанлы элемтә урнаштырылуын билгеләп үтте. 

Елдан-ел җәмәгатьчелекне кабул итү бүлмәсенә халыкның мөрәҗәгатьләре арта. Ф.Мөхәммәтшин моны халыкның әлеге институтка ышаныч күрсәтүе дип бәяли. 
▓  8 июньдә Казанда “Бердәм Россия” партиясенең Идел буе төбәкара координация советы күчмә утырышы узды. Анда партиянең унөченче корылтае нәтиҗәләре турында фикер алыштылар. Сүз шулай ук “Бердәм Россия” партиясе генераль советы президиумы карарларын тормышка ашыру турында да барды. Республика башкаласында партиянең Идел буе федераль округының бөтен төбәкләрендәге бүлекләре җитәкчеләре җыелды. Утырышта “Бердәм Россия” партиясе генераль советы президиумы Секретаре Сергей Неверов, партиянең Татарстан төбәк бүлеге сәяси советы Секретаре Фәрит Мөхәммәтшин катнашты. 

Партия әгъзалары соңгы сайлау кампанияләре нәтиҗәләре турында фикер алышты. Сергей Неверов фикеренчә, “алар бик уңышлы булган”. 

Төбәк бүлекләре җитәкчеләре шулай ук Россиянең һәм аның төбәкләренең эчке сәясәтенә караган төрле мәсьәләләр буенча фикер алышты. 
▓ 14 июньдә Казанда “Татарстан – новый век” – “Татарстан – яңа гасыр” иҗтимагый хәрәкәте “РФдә сәясәт системасы реформасы турында” дигән семинар уздырды. Бу чарада ТР Дәүләт Советы Рәисе, “Татарстан – яңа гасыр” иҗтимагый хәрәкәтенең сәяси совет рәисе Фәрит Мөхәммәтшин катнашты. 

Утырыш республика иҗтимагый хәрәкәте сайтын тәкъдим итүдән башланды. Сайт 15 майдан эшли башлаган. Анда хәрәкәт уставы белән танышырга, аның программасын һ.б. табарга  мөмкин. Сайтта “ТЯГ” хәрәкәте эшчәнлеге, шулай ук актуаль темаларга сораштырулар чагылыш тапкан. 

“Бердәм Россия” партиясе белән “ТЯГ” хәрәкәтенең республика тормышында мөһим роль уйнавын билгеләп үтеп, Татарстан Дәүләт Советы Рәисе семинарда катнашучыларга агымдагы иҗтимагый-сәяси вәзгыять турында сөйләде. 

“Бүгенге көндә “Татарстан – яңа гасыр” хәрәкәте алдына тотрыклылыкны, милләтара һәм диннәр арасындагы дустанә мөнәсәбәтләрне саклау буенча зур җаваплылык куела”, - дип ассызыклады Фәрит Мөхәммәтшин. 

Ул, Россиянең Бөтендөнья сәүдә оешмасына керү мәсьәләсенә тукталып,  аның федераль Хөкүмәт һәм төбәкләр хакимияте органнары көчен таләп итә торган мәсьәлә булуын белдерде. “Болар барысы да Россия товар җитештерүчеләренә ярдәм күрсәтү өчен кирәк. Әлбәттә, алар барысы да уңай нәтиҗә бирергә тиеш”, - диде спикер. 

Фәрит Мөхәммәтшин чыгышы ахырында “ТЯГ” хәрәкәте башкарма комитеты һәм сәяси советы эшенә уңай бәя бирүен билгеләп үтте. “Бу хәрәкәт сәяси партиягә әйләнмәячәк. “Татарстан – яңа гасыр” хәрәкәтенә ихтыяҗ бар, сәяси партияләрнең күбесе мондый таянычка ия булырга теләр иде”, - дип билгеләп үтте ТР Дәүләт Советы Рәисе.
▓  14 июньдә ТР Дәүләт Советының хатын-кыз депутатларыннан торган “Мәрхәмәт” берләшмәсе әгъзалары ятим һәм күп балалы гаиләләрдә тәрбияләнүче балаларның җәйге ялын оештыру проблемалары турында фикер алышты. Утырышта ТР Мәгариф һәм фән министрлыгы, ТР Хезмәт, мәшгульлек һәм социаль яклау министрлыгы, “Җәй” республика үзәге вәкилләре катнашты.
“Мәрхәмәт” берләшмәсе җитәкчесе Фәйрүзә Мостафина, киңәшмәне ачып, әлеге категорияләрнең социаль яклауга мохтаҗ икәнлеген, аларга зур игътибар бирелүен билгеләп үтте. 
Депутатлар ТР Мәгариф һәм фән министрлыгы, ТР Хезмәт, мәшгульлек һәм социаль яклау министрлыгы белән берлектә, әлеге нормативны арттыруга ирешмәкче була. Моннан тыш, парламентарийлар элек эшләп килгән хезмәт һәм ял лагерьларын аякка бастыру, аларда хезмәт тәрбиясе бирүгә кагылышлы мәсьәләне дә өйрәнергә уйлый. Һөнәр училищеларында белем алган ятимнәр арасында ялның бу төренә ихтыяҗ зур. 

Утырышта каралган мәсьәләләр буенча тәкъдимнәр республиканың профильле министрлыкларына һәм ведомстволарына юлланачак.  
▓  16 июньдә Мәскәүдә “Бердәм Россия” партиясенең Генераль советы утырышы узды. Видеоконференция форматында узган утырышта партиянең Татарстан төбәк бүлеге сәяси советы секретаре, ТР Дәүләт Советы Рәисе Фәрит Мөхәммәтшин, партиянең Чирмешән җирле бүлегенең Лашман беренчел бүлеге секретаре, Лашман авыл җирлеге башлыгы Рәвхәт Фәттахов катнашты. 
Утырышта көзен узачак чираттагы сайлауларга кандидатлар күрсәтү буенча партия эчендә  алдан тавыш бирү (праймериз) барышы, партия эчендәге хисап-сайлау кампаниясе турында да фикер алыштылар. 

Көн тәртибендәге тагын бер мәсьәлә РФ Дәүләт Думасы депутаты Олег Морозовның вәкаләтләре вакытыннан алда туктатылу сәбәпле, РФ Дәүләт Думасы депутатының буш калган мандатын башка берәүгә бирү белән бәйле иде. Татарстан Республикасының депутат мандатын Тимур Акуловка бирү турында карар кабул ителде. 

Утырыш тәмамлангач, Фәрит Мөхәммәтшин Тимур Акуловны котлады. 
▓   21 июньдә, ТР дүртенче чакырылыш Дәүләт Советының  утызынчы утырышы алдыннан, “Бердәм Россия” партиясе фракциясе һәм “Татарстан – яңа гасыр” депутат төркеменең берләштерелгән утырышы узды. Аны “Бердәм Россия” партиясенең республика парламентындагы фракциясе җитәкчесе Александр Гусев алып барды. 
“Бердәм Россия” фракциясе һәм “Татарстан – яңа гасыр” депутат төркеменең “Мәктәпкә җыенырга ярдәм ит” дигән төбәк партия проектын тормышка ашыруда катнашуы белән бәйле мәсьәлә буенча партиянең Татарстан төбәк бүлеге сәяси советы секретаре урынбасары Римма Ратникова чыгыш ясады. Ул 2007 елда башланган акциянең бүгенге көнгә тулы канлы партия проектына әйләнүен хәбәр итте. “Бердәмроссиялеләр” аны тормышка ашыруга республика министрлык-ведомстволарын, бизнес вәкилләрен, җирле хакимият органнарын җәлеп иткән. Дүрт ел эчендә 50 млн. сум күләмендә акча җыелып, матди ярдәмгә мохтаҗ гаиләләрдә тәрбияләнүче балалар өчен мәктәп кирәк-яраклары сатып алынган. 
Римма Ратникова сүзләренчә, хәзерге вакытта мәктәп укучыларына адреслы ярдәм күрсәтү зарурлыгы туган. Чөнки мәктәп кирәк-яракларының гадел бүленмәү очраклары ачыкланган. 

Александр Гусев билгеләп үткәнчә, азкеремле гаиләләрдә тәрбияләнүче балаларга ярдәм күрсәтелергә тиеш. Шуңа “бердәмроссияле” депутатлар алдында әлеге партия проектын үз сайлау округларында тормышка ашыруда актив катнашу бурычы куела. 
▓  21 июнь көнне Дәүләт Советындагы КПРФ фракциясе әгъзалары Дәүләт Советы сессиянең көн тәртибенә кертелгән мәсьәләләр буенча фикер алышты. Мәсьәләләрнең берсе дә депутатларда каршылык уятмады. 

Фракция утырышында шулай ук 21 июньдә Россиянең Бөтендөнья сәүдә оешмасына керүе шартларында авыл хуҗалыгына дәүләт ярдәме күрсәтүгә багышланган “түгәрәк өстәл” утырышын әзерләү турында да фикер алышу булды. Фракция җитәкчесе Хафиз Миргалимов партиянең Россия Федерациясе һәм БСО арасындагы килешүне раслауга комачаулый алмавын (чөнки Дәүләт Думасында КПРФ күпчелекне тәшкил итми), шулай да үз позициясен белдерергә һәм БСОга керүнең нәтиҗәләрен “йомшарту” юлларын билгеләргә тиешлеген белдерде. 
“Түгәрәк өстәл” утырышына республика, берничә министрлык, муниципаль берәмлекләр җитәкчеләре, РФ Дәүләт Думасының  Табигать ресурслары, табигатьтән файдалану һәм экология комитеты җитәкчеләре һәм әгъзалары, авыл хуҗалыгы оешмалары һәм фәнни учреждениеләр җитәкчеләре чакырылды. 

Утырышта 3 июльдә фракциянең 2012 елның беренче яртыеллыгында эшчәнлек нәтиҗәләре буенча матбугат очрашуы уздыру турында карар кабул ителде. 

Хафиз Миргалимов фракция әгъзаларына ТР Дәүләт Советына көзен Апас һәм Кукмара сайлау округлары буенча өстәмә сайлаулар узачагын хәбәр итте һәм аларга әзерлеккә кушылырга чакырды. 
     ▓  29 июньдә ТР Дәүләт Советында чираттагы сәясәт сезоны тәмамлану уңаеннан матбугат очрашуы узды. “Бердәм Россия” партиясенең Татарстан парламентындагы фракциясе җитәкчесе, ТР Дәүләт Советы Рәисе урынбасары Александр Гусев һәм фракция карамагындагы Эксперт советы җитәкчесе Марат Хәйруллин бу яртыеллыкта тормышка ашырылган эшчәнлек белән таныштырды. 

“Бу ел “Бердәм Россия”нең сайлаулардан соң да актив эшләүче бердәнбер партия булуын күрсәтте. Партия үсешенә унөченче съезд көчле этәргеч бирде. Анда “бердәмроссияле”ләрнең төп юнәлеше итеп партия эчендәге процессларны демократизацияләү билгеләнгән иде. Демократик принциплар тормыш рәвешенә әйләнсен өчен, республикада зур эш алып барыла”, - дип белдерде А.Гусев.

Фракция җитәкчесе партия эшчәнлегендә бигрәк тә “Бердәм Россия” белән бәйле булган, күпчелек кешеләргә кагылышлы проектларны тормышка ашыруга зур игътибар бирелүен хәбәр итте. Бүгенге көнгә аларның саны йөзгә җитә. “Кече Ватан”, “Тарихи хәтер”, “Һәркемгә уңайлы мохит”, “Мәктәп җыенырга ярдәм ит” проектлары – шуларның берничәсе генә. 

Александр Гусев шулай ук, халыкны кабул итү, алардан кергән мөрәҗәгатьләр белән эшләү мәсьәләсенә тукталып, депутатлар, “Бердәм Россия” партиясе әгъзалары тарафыннан 20 меңгә якын кеше кабул ителүен хәбәр итте. Кешеләрнең Владимир Путин һәм Дмитрий Медведевның кабул итү бүлмәләре аша үз гозерләрен җиткерүен билгеләп үтте. 

Партия фракциясе ТР Дәүләт Советы тарафыннан кабул ителгән законнарны тормышка ашыруга да күзәтчелек итә. 

Ул хатын-кыз депутатларның ятим балаларга, гаиләләргә кагылышлы көнүзәк мәсьәләләрне күтәргән “Мәрхәмәт” берләшмәсе эшчәнлеген уңай яктан бәяләп, фикер алышуларның нәтиҗәсе болар өчен җаваплы органнарга да юллануын хәбәр итте. 

Марат Хәйруллин үз эшчәнлекләрендә закон чыгару инициативалары эшләүнең төп урынны биләвен ассызыклап үтте. Билгеле булганча, ТР Дәүләт Советы закон чыгару инициативасы рәвешендә "Торак-коммуналь хуҗалыкны реформалауга ярдәм фонды турында" Федераль законга үзгәрешләр кертү хакында" федераль закон проектын эшләде һәм утырышларның берсендә аны Россия Федерациясе Федераль Җыены Дәүләт Думасына кертү турында карар кабул итте. Закон чыгару инициативасы утырышта хупланды.

Әлеге закон проекты гражданнарны авария хәлендәге торак фондыннан күчерү буенча адреслы төбәк программасына кертелгән, бер үк вакытта мәдәни мирас объекты булган күпфатирлы йортларны сүтү турындагы шартны бетерү максатыннан эшләнгән. 

	
	              Чыгышлар, белдерүләр һәм мөрәҗәгатьләр 


Татарстан Республикасы Дәүләт Советы Рәисе Ф.Х. Мөхәммәтшинның  Россия  көне уңаеннан котлавы

 (2012 елның 12 июне)

Хөрмәтле ватандашлар! Сезне дәүләтнең иң зур бәйрәме – Россия көне белән котлыйм. Бу көн  халыклар бердәмлеге, Россия Федерациясе Конституциясендә күрсәтелгән   азатлык, демократия һәм гаделлек кебек  мөһим кыйммәтләр тирәсенә берләшү символына әверелде. Россия дәүләтчелегенең, гражданлык һәм патриотизмның күпгасырлык  традицияләре бәйләнешен гәүдәләндереп,  бу бәйрәм  күпмилләтле ватаныбызның һәр гражданы алдында  аның хәзергесе һәм киләчәге өчен җаваплылыкны ассызыклый. 

Россия Президенты һәм Хөкүмәте  игълан иткән модернизация юнәлеше  алдыбызга  җитди бурычлар куя, аларга ирешү өчен барлык россиялеләрдән  тырышлык, җәмгыять алдындагы җаваплылыкны тану таләп ителә.  Татарстан халкы  икътисад, фән, мәдәният һәм спортның барлык өлкәләрендә дә  Ватаныбызны  лаеклы рәвештә таныта;  үзенең хезмәт сөючәнлеге һәм таланты белән Россия дәүләтчелеге үсешенә зур өлеш кертә. 

Татарстан Республикасы – Россия Федерациясенең  һәрьяклап алга киткән  субъектларының берсе. Без сәнәгать һәм авыл хуҗалыгы җитештерүе, инвестицияләр, торак төзелешенең төп күрсәткечләре буенча алдынгы урыннарда торабыз. Һичшиксез, уртак уңышыбызның  сере – Татарстан сәнәгатенең һәм социаль инфраструктураның яңа биеклекләргә ирешү максатларында  икътисадның инновацион юнәлешле тотрыклы үсеше. 

Хөрмәтле дуслар! Россия Федерациясенең һәр гражданы үз иленә һәм халкына бәхетле киләчәк тели дип уйлыйм.  Без үз Ватаныбыз белән горурланабыз, аны көчле  һәм куәтле итеп күрергә телибез.  Шушы бөек максатларга ирешү өчен өлкән буыннардан  килгән традицияләрне, дуслык-татулык мөнәсәбәтләрен дәвам итәргә, яшьләрдә әхлакый кыйммәтләрне, туган җиргә мәхәббәт, өлкәннәргә ихтирам, хезмәткә хөрмәт хисләрен саклап калырга,  кечеләрне кайгыртырга тиешбез. Россия көне һәркайсыбыз өчен  армый-талмый эшләү,  яңа һөнәри  казанышларга ирешү өчен этәргеч булсын. Бу бәйрәм  барыбызга да милли горурлык һәм Ватанга мәхәббәт хисләрен арттырсын.

 Исән-сау һәм бәхетле булыгыз! Татарстаныбызга һәм бөтен илебезгә тынычлык һәм иминлек телим! 
	
	                    Документлар әйләнеше


ДӘҮЛӘТ СОВЕТЫНДА ТЕРКӘЛҮ УЗДЫ:

Татарстан Республикасы законнары  проектлары
"Татарстан Республикасы терлекчелегендә нәсел эше турында" Татарстан Республикасы Законына үзгәрешләр кертү хакында" (ТР Дәүләт Советы депутаты В.П. Васильев тарафыннан 5 июньдә кертелде);

"Халыкның санитария-эпидемиология иминлеге турында" Татарстан Республикасы Законына үзгәрешләр кертү хакында" (ТР Дәүләт Советы депутаты В.П. Васильев тарафыннан 5 июньдә кертелде);

"Мәгариф турында" Татарстан Республикасы Законына үзгәрешләр кертү хакында" (ТР Министрлар Кабинеты тарафыннан 9 июньдә кертелде);

"Татарстан Республикасы территориясендә энергияне сак тоту һәм энергетика нәтиҗәлелеген арттыру турында" (ТР Министрлар Кабинеты тарафыннан 9 июньдә кертелде);

“Татарстан Республикасында гражданнарның сәламәтлеген саклау өлкәсендә аерым мәсьәләләрне җайга салу турында” (ТР Дәүләт Советының Социаль сәясәт комитеты тарафыннан 13 июньдә кертелде);

“Татарстанда гражданнарга бушлай юридик ярдәм күрсәтү турында” (ТР Министрлар Кабинеты тарафыннан 14 июньдә кертелде);

“Татарстан Республикасының 2011-2015 елларга социаль-икътисадый үсеш программасын раслау турында” Татарстан Республикасы Законына үзгәрешләр кертү хакында” (ТР Министрлар Кабинеты тарафыннан 19 июньдә кертелде);

“Татарстан Республикасының 2012 елга һәм 2013 һәм 2014 елларның план чорына бюджеты турында” Татарстан Республикасы Законына үзгәрешләр кертү хакында” (ТР Министрлар Кабинеты тарафыннан 19 июньдә кертелде);

“Балтач муниципаль районы" муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында” (Балтач муниципаль районы Советы тарафыннан  26 июньдә кертелде);

 “Татарстан Республикасы Югары Ослан районының Елизаветино авылы атамасын үзгәртү турында” (Югары Ослан муниципаль районы Советы тарафыннан  26 июньдә кертелде).

ҮЗ КӨЧЕНӘ КЕРДЕ:

Татарстан Республикасы Законнары

"Оешмалар мөлкәтенә салым турында" Татарстан Республикасы Законының 5 статьясына үзгәреш кертү хакында" (ТР Дәүләт Советы тарафыннан 28 майда кабул ителде, «Республика Татарстан» газетасында – 16.06.2012, “Ватаным Татарстан” газетасында 19.06.2012  басылып чыкты);

"Татарстан Республикасында инвестицияле салым кредиты турында" Татарстан Республикасы Законының 4 статьясына үзгәрешләр кертү хакында" (ТР Дәүләт Советы тарафыннан 28 майда кабул ителде, «Республика Татарстан» газетасында – 16.06.2012, “Ватаным Татарстан” газетасында 19.06.2012  басылып чыкты);

"Салым салуның гадиләштерелгән системасын кулланучы салым түләүчеләр өчен дифференциацияләнгән салым ставкаларын билгеләү турында" Татарстан Республикасы Законының 2 статьясына үзгәреш кертү хакында" (ТР Дәүләт Советы тарафыннан 28 майда кабул ителде, «Республика Татарстан» газетасында – 16.06.2012, “Ватаным Татарстан” газетасында 19.06.2012 басылып чыкты);

"Татарстан Республикасы Алабуга районы территориясендә төзелгән сәнәгать-җитештерү тибындагы махсус икътисадый зона оешмалары-резидентлары өчен табышка салым буенча салым ставкасын билгеләү турында" Татарстан Республикасы Законына үзгәрешләр кертү хакында" (ТР Дәүләт Советы тарафыннан 28 майда кабул ителде, «Республика Татарстан» һәм “Ватаным Татарстан” газеталарында 19.06.2012 басылып чыкты);

"Мәгариф турында" Татарстан Республикасы Законына һәм "Татарстан Республикасында халыкка адреслы социаль ярдәм күрсәтү турында" Татарстан Республикасы Законының 8 статьясына үзгәрешләр кертү хакында" (ТР Дәүләт Советы тарафыннан 28 майда кабул ителде, «Республика Татарстан» һәм “Ватаным Татарстан” газеталарында 19.06.2012 басылып чыкты);

"Татарстан Республикасы җәмәгать судьялары турында" Татарстан Республикасы Законының 9 һәм 10 статьяларына үзгәрешләр кертү хакында" (ТР Дәүләт Советы тарафыннан 28 майда кабул ителде, «Республика Татарстан» һәм “Ватаным Татарстан” газеталарында 19.06.2012 басылып чыкты);

"Татарстан Республикасы дәүләт бүләкләре турында" Татарстан Республикасы Законының 13 һәм 14 статьяларына үзгәрешләр кертү хакында" (ТР Дәүләт Советы тарафыннан 28 майда кабул ителде, «Республика Татарстан» һәм “Ватаным Татарстан” газеталарында 19.06.2012 басылып чыкты);
"2011 елгы Татарстан Республикасы Территориаль мәҗбүри медицина иминияте фонды бюджеты үтәлеше турында" (ТР Дәүләт Советы тарафыннан 28 майда кабул ителде,, “Ватаным Татарстан” газетасында - 16.06.2012, «Республика Татарстан» газетасында 19.06.2012 басылып чыкты);

"2011 елгы Татарстан Республикасы бюджеты үтәлеше турында" (ТР Дәүләт Советы тарафыннан 28 майда кабул ителде,, “Ватаным Татарстан” газетасында - 16.06.2012, «Республика Татарстан» газетасында 19.06.2012 басылып чыкты);

"Административ хокук бозулар турында Татарстан Республикасы кодексына үзгәрешләр кертү хакында" (ТР Дәүләт Советы тарафыннан 28 майда кабул ителде,, “Ватаным Татарстан” газетасында - 20.06.2012, «Республика Татарстан» газетасында 22.06.2012 басылып чыкты);

"Татарстан Республикасы Сайлау кодексына үзгәрешләр кертү турында" (ТР Дәүләт Советы тарафыннан 28 майда кабул ителде,, “Ватаным Татарстан” газетасында - 20.06.2012, «Республика Татарстан» газетасында 22.06.2012 басылып чыкты);

"Яшьләр һәм Татарстан Республикасында дәүләт яшьләр сәясәте турында" Татарстан Республикасы Законына үзгәрешләр кертү хакында" (ТР Дәүләт Советы тарафыннан 28 майда кабул ителде,, “Ватаным Татарстан” газетасында - 20.06.2012, «Республика Татарстан» газетасында 22.06.2012 басылып чыкты);

“Татарстан Республикасының 2012 елга һәм 2013 һәм 2014 елларның план чорына бюджеты турында” Татарстан Республикасы Законына үзгәрешләр кертү хакында” (ТР Дәүләт Советы тарафыннан 21 июньдә кабул ителде, «Республика Татарстан» һәм “Ватаным Татарстан” газеталарында 26.06.2012  басылып чыкты);

"Россия Федерациясе субъектлары дәүләт хакимиятенең закон чыгару (вәкиллекле) һәм башкарма органнарын оештыруның гомуми принциплары турында" Федераль законга һәм "Россия Федерациясе гражданнарының сайлау хокукларының һәм референдумда катнашу хокукының төп гарантияләре турында" Федераль законга үзгәрешләр кертү хакында" Федераль законны гамәлгә ашыру турында" (ТР Дәүләт Советы тарафыннан 21 июньдә кабул ителде, «Республика Татарстан» һәм “Ватаным Татарстан” газеталарында 26.06.2012  басылып чыкты);

"Татарстан Республикасы Сайлау кодексына үзгәрешләр кертү турында" (ТР Дәүләт Советы тарафыннан 21 июньдә кабул ителде, «Республика Татарстан» һәм “Ватаным Татарстан” газеталарында 26.06.2012  басылып чыкты).

«Парламентские вести» («Парламент хәбәрләре») бюллетененең электрон версиясен Татарстан Республикасының мәгълүмат челтәрендә табарга (“Документлар әйләнеше” программасы) яки матбугат хезмәтендә заказ бирергә мөмкин.

Электрон версия министрлыклар һәм ведомстволарга, массакүләм мәгълүмат чаралары редакцияләренә, шулай ук мәгълүматларны тапшыруның корпоратив челтәре буенча республика шәһәрләре һәм районнарына муниципаль берәмлекләр советы депутатлары һәм администрацияләр өчен җибәрелә.   

“Парламент хәбәрләре”нең Интернеттагы адреслары:
www.gossov.tatarstan.ru  һәм www.tatar.ru/gossovet.html

Тел.: 267-64-90, 267-64-91, 267-64-92, 267-64-93, факс 292-85-98

Почта адресы: 420060, Казан, Ирек мәйданы, 1 йорт, Дәүләт Советы.

